
POYTAXTDA URBANIZATSIYA 
JARAYONLARI EKOLOGIYA TALABLARI 

ASOSIDA RIVOJLANTIRILADI

TEMIR YO‘L TRANSPORTINI 
MODERNIZATSIYA QILISH BO‘YICHA 

LOYIHALAR KO‘RIB CHIQILDI

Davomi 2-, 3-betlarda

Davomi 4-betda

Davomi 3-betda

Davomi 5-betda

oʻqotar qurollar kashf qildik. Global miqyosda 
ilmiy texnika inqilobi yuz berdi, boshimizdan toʻrtta 
sanoat inqilobini oʻtkazyapmiz. Biroq bugun ana shu 
inqiloblarning oqibatida jahoniy ekologik falokatlar 
qarshisida turibmiz. Dunyo xavfsizligini taʼminlash, 
hayot darajalarini tezlatish uchun atom “dunyosi”ni 
kashf etdik. Endi esa ana shu qurol insoniyatga tahdid 
solmoqda. 

Hech shubhasiz, insoniyat oʻz tarixi davomida, 
ayniqsa, oʻtgan asrning 50-yillaridan boshlab 
taraqqiyotning misli koʻrilmagan darajasiga yetishdi. 
Endilikda asrlar davomida erishilgan yutuqlar, 

GEOSTRATEGIK  YONDASHUVNING  
SAMARADOR  MODULI

Prezidentimizning yoshlar bilan navbatdagi muloqotida 
navqiron avlod vakillarining turli sohalarda erishayotgan 
yutuqlari tahlil qilindi. Ularning tashabbuslarini qoʻllab-
quvvatlashga doir qoʻshimcha imkoniyatlar belgilandi. 
Samimiy va iliq lahzalarga boy bu uchrashuv yoshlarning 
orzulariga qanot bagʻishlab, yangi marralar sari undagani 
shubhasiz.

Soʻnggi yillarda poytaxt iqtisodiyoti va aglomeratsiyasi 
jadal oʻsib, Toshkent shahrining doimiy aholisi 3,1 million 
nafardan oshdi. Shu bilan birga, 2045-yilga borib, shahar 
aholisi ikki barobardan ziyodga ortishi prognoz qilinmoqda. 
Bu esa urbanizatsiya jarayonlarini uy-joy, transport-logistika, 
muhandislik tarmoqlari hamda ijtimoiy infratuzilmaga 
tushayotgan yuklamaga mutanosib holda rivojlantirishni 
talab etadi.

Shuningdek, shahar muhitini sogʻlomlashtirish va turmush 
sifatini yaxshilash maqsadida yashil hududlarni kengaytirish 
ustuvor vazifa sifatida belgilangan. Xususan, Toshkent shahri 
va uning atrofida yashil zonalar maydonini uch baravarga 
oshirib, 25 ming gektarga yetkazish, aholi jon boshiga yashil 
maydonlar hajmini 3 kvadrat metrdan 6 kvadrat metrgacha 
koʻpaytirish maqsad qilingan.

Oʻtgan davrda tashabbuskorlar tomonidan qurilish 
boʻyicha umumiy maydoni 2 ming 679 gektar boʻlgan 85 ta 
loyiha taklifi kelib tushgan. Taqdimotda ushbu loyihalarni 
kompleks koʻrib chiqishning natijalari haqida axborot berildi.

Oʻrganish davomida har bir loyihani shaharsozlikning 
yagona yondashuvi asosida baholash, hududning kamida 30 
foizida yashil maydonlar tashkil etish imkoniyati, renovatsiya 
orqali eskirgan hududlarni kompleks yangilash hamda yer 
maydoni 1 gektargacha boʻlgan kichik va zich qurilishlar 
amaliyotidan voz kechish masalalariga alohida eʼtibor 
qaratildi.

Koʻrib chiqish yakunlaridan kelib chiqib, 18 ta loyihani 
amalga oshirishga ruxsat berish, 12 ta loyihaning yer 
maydoni, qavatlar soni va loyiha konsepsiyasiga oʻzgartirish 
kiritgan holda maqbullashtirish taklif etilgan, 54 ta loyihani 

esa konseptual jihatdan toʻliq qayta koʻrib chiqish zarur deb 
topilgan.

Yangihayot tumanidagi “Yangi avlod” maxsus sanoat 
zonasini kengaytirish rejalari muhokama qilindi. Buning 
hisobiga Toshkent shahri markazidan yirik sanoat 
korxonalarini bosqichma-bosqich koʻchirish, yuqori 
qoʻshilgan qiymat yaratadigan va ekologiya talablariga javob 
beradigan ishlab chiqarishlarni joylashtirish muhim ekani 
qayd etildi.

Maʼqullangan loyihalarni amalga oshirish natijasida har 
yili qurilish hisobidan qoʻshimcha 1,5 milliard dollar yalpi 
hududiy mahsulot, byudjetga 3,5 trillion soʻm tushumlar 
shakllanishi va 260 ming ish oʻrni yaratilishi kutilmoqda.

Taqdimotda yashil hududlarni kengaytirish masalalariga 
alohida eʼtibor qaratildi.

Loyihalarning kamida 30 foizida, yaʼni 400 gektarda 
yashil maydonlar tashkil etish shartligi koʻrsatib oʻtildi. 
Bundan tashqari, Toshkent shahrining 9 ta hududida umumiy 
maydoni 134 gektar boʻlgan alohida yangi jamoat parklari 
barpo etish rejalari koʻrib chiqildi va maʼqullandi.

Loyihalardan undiriladigan infratuzilma toʻlovlaridan 
tushgan mablagʻlar, birinchi navbatda, yangi yashil hududlar 
barpo etishga, ortgan qismi esa shahar infratuzilmasi 
obyektlarini qurishga sarflanishi zarurligi koʻrsatib oʻtildi.

Prezidentimiz poytaxtdagi urbanizatsiya jarayonlarini 
jamoatchilik manfaatlari, sogʻlom muhit va ekologiya 
talablari bilan bogʻlagan holda rivojlantirish boʻyicha 
mutasaddilarga koʻrsatmalar berdi.

 OʻzA  

Mamlakatimizda transport infratuzilmasini modernizatsiya 
qilish, eksport salohiyatini kengaytirish va iqtisodiyot 
tarmoqlarini uzluksiz logistika xizmatlari bilan taʼminlash 
davlat siyosatining ustuvor yoʻnalishlaridan biri hisoblanadi.

Temir yoʻl transportida keng koʻlamli yangilanish 
jarayonlari amalga oshirilmoqda. Ular sohani tubdan 
modernizatsiya qilish, ishlab chiqarish quvvatlarini 
kengaytirish hamda vagon parkini bosqichma-bosqich 
yangilashga xizmat qilmoqda.

Xususan, 2023-2025-yillarda qiymati 105 million dollar 
boʻlgan loyiha doirasida 1590 dona yarim ochiq yuk vagoni 
ishlab chiqarildi. Bu esa ichki va xalqaro tashuvlarda yuk 
aylanmasini oshirish, logistika zanjirlarining barqarorligini 
taʼminlash imkonini bermoqda.

Shuningdek, 2025-2026-yillarga moʻljallangan 150 
million dollarlik yangi bosqichda yuk va yoʻlovchi 
vagonlarini ishlab chiqarish, shu bilan birga, “Oʻzbekiston 
temir yoʻllari” AJ tarkibidagi vagon ishlab chiqarish 

korxonalarini modernizatsiya qilish ishlari olib borilmoqda. 
Loyiha doirasida 954 dona yuk va 70 dona yoʻlovchi 
vagonlarini ishlab chiqarish boshlangan.

Bugungi kunga qadar ushbu loyiha doirasida 45 dona 
yoʻlovchi vagoni va 340 dona sisterna ishlab chiqarildi. Joriy 
yil yakuniga qadar qoʻshimcha ravishda 614 dona yuk va 25 
dona yoʻlovchi vagonlari ishlab chiqariladi.

Kelgusi yillarda yuk vagonlarini ishlab chiqarish 
hajmlarini keskin oshirish uchun yaqinda Prezidentimiz 
alohida qarorni imzolagan edi. Hujjatga muvofiq, qoʻshimcha 
100 million dollar mablagʻ ajratilib, 1350 dona yuk vagoni 
yetkazib beriladi. Buning uchun shu yilning oʻzida sanoat 
korxonalari quvvatlarini 1,5 barobarga oshirish va 2 mingta 
yuk vagonlarini ishlab chiqarish vazifasi qoʻyildi.

Davlatimiz rahbari vagon parkini yangilash, tashish 
hajmlarini oshirish hamda xarajatlarni maqbullashtirish 
yuzasidan mutasaddilarga tegishli topshiriqlar berdi.

OʻzA

Yoshlarga oid davlat siyosati

TASHABBUSKOR  VA  FAOL  YOSHLAR  
MAMLAKATIMIZNING  KATTA  IQTISODIY, 

IJTIMOIY  VA  SIYOSIY  KUCHIDIR 

Prezident Shavkat Mirziyoyev 25-fevral kuni Toshkent shahrida 
urbanizatsiya jarayonlarini rivojlantirish va yashil hududlarni kengaytirish 

boʻyicha takliflar taqdimoti bilan tanishdi.

Prezident Shavkat Mirziyoyev “Oʻzbekiston temir yoʻllari” 
aksiyadorlik jamiyati tarkibidagi korxonalarda yuk vagonlarini qurish 

boʻyicha amalga oshirilayotgan ishlar va kelgusi yillar uchun rejalar taqdimoti 
bilan tanishdi.

AQL  BILAN  ISHLASH  DAVRI
YOXUD G‘AFLATDAN QUTULISHNING BESH YO‘LI 

Insoniyat tarixi har doim uni 
rivojlanishga chorlaydigan, farovon 
hayotni taʼminlashga koʻmak 
beradigan, pirovard natijada 
taraqqiyotning yangi bosqichlariga 
eltadigan gʻoyalar, mafkuralari bilan 
barchamizni rom etib kelgan. Ayni 
paytda taraqqiyotning muayyan 
bosqichida barchani ohanrabosi bilan 
lol qoldirgan avvalgi “yangiliklar” 
keyingi avlodlarni oʻz domiga tortib, 
uni mashaqqatli, xavfli vaziyatlarga 
solish holatlari ham tobora 
koʻpaymoqda. 

kashfiyotlarni qisqa vaqtda, bir necha yillar davomida 
qoʻlga kiritish imkoniyati vujudga kelmoqda. 

Turmush tarzimiz, hayotiy tamoyillarimiz, 
odamlar, davlatlar oʻrtasidagi munosabatlar shiddat 
bilan oʻzgarmoqda. Biroq ayni paytda qadriyatlar 
transformatsiyasi yuz berib, inson avvallari amal 
qilib kelgan, ulardan bahra olgan, qanchadan qancha 
avlodlarni yetuklik sari yetaklagan tarbiya tizimlari 
yemirilishga uchramoqda. Odamlar oʻrtasidagi sof 
insoniy munosabatlarda ortga ketish kuzatilmoqda. 
Hashamatlar iyerarxiyasi oʻzgarib, ruhiy hissizlik 
kuchayib borayotgandek tuyuladi. 

Eng yomoni, davlatlar, mintaqalar oʻrtasidagi 
ziddiyatlar vaziyatni keskinlashtirmoqda. Bundan 
112 yil avval Birinchi jahon urushi boshlanishidagi 
eng ustuvor gʻoya boʻlingan dunyoni qayta boʻlib 
olishdan iborat edi. Bugun ham ana shu gʻoya 
yangicha shakl va mazmunda yana bor boʻy-bastini 
koʻrsatmoqda. 

Mamlakatlar oʻrtasidagi 
doʻstlikni mustahkamlash, 
aloqalarni hamkorlik darajasiga 
olib chiqish katta siyosiy iroda, 
aniq strategik qadamlarni talab 
etadi. Bugun yangi Oʻzbekiston 
ana shu yoʻldan dadil bormoqda. 
Yurtimiz dunyo mamlakatlariga 
ochilibgina qolmay, ishonchli 
doʻstlik va hamkorlik aloqalarini 
faol rivojlantiryapti. Keyingi 
yillardagi AQSH bilan 
munosabatlarimiz ham tarixiy 
bosqichga kirib borgani, 
oʻzaro aloqalardagi ishonch 
va samimiylik hamkorlikning 
yangidan yangi yoʻnalishlarini 
ochib berayotganiga guvoh 
boʻlyapmiz.

Joriy yilning 17-19-fevral kunlari 
Oʻzbekiston Prezidenti Shavkat Mirziyoyev 
AQSH Prezidenti Donald Trampning taklifiga 
binoan ushbu mamlakatga amaliy tashrif bilan 
bordi. Tashrifni tashqi siyosat taqvimidagi 
navbatdagi diplomatik safar sifatida baholash 
masala mohiyatini toʻliq ochib bermaydi. 

Oʻzbekiston Prezidenti Tinchlik 
kengashining dastlabki yigʻilishida ishtirok 
etib, nutq soʻzlashi mintaqaviy siyosatdagi 
oʻzgarishlarning ramziy  va  mazmunli 

tus olayotganini koʻrsatadi. Jadal xalqaro 
transformatsiyalashuv Markaziy Osiyoda 
yaxshi qoʻshnichilik, oʻzaro ishonch va 
hamjihatlik tamoyillari asosida shakllanayotgan 
yangi siyosiy muhitning jahon miqyosda 
qabul qilinayotganini anglatadi. Mintaqaning 
geosiyosati hamda geoiqtisodiyotining 
ahamiyati ortib borayotgani aynan shu 
jarayonlarda yaqqol koʻrinadi.

Soʻnggi yillarda mamlakatimizda yoshlar bilan ishlash boʻyicha 
dunyoda oʻxshashi kam boʻlgan vertikal boshqaruv tizimi yaratildi. 

“Yangi Oʻzbekiston” gʻoyasini oʻzida mujassam etgan bu tizimda yoshlar bilan 
bogʻliq biror masala eʼtibordan chetda qolayotgani yoʻq. Mamlakatimiz rahbarining 

oʻzi, qolaversa, vazir-u hokimdan tortib, mahalla raisigacha — hammaning ishi 
yoshlar bilan bogʻlandi.

Hech qachon unutmang, farzandlari bilimli, 
sogʻlom, mard va jasur, doimo oldinga intilib 

yashaydigan xalq va davlatning kelajagi albatta yorugʻ boʻladi.
Men butun Oʻzbekiston yoshlari ana shunday fazilatlar 

egasi boʻlishini tilayman.
Ishonchim komil, biz butun xalqimiz bilan, siz, 

aziz farzandlarim bilan ulugʻ maqsadlarimizga albatta yetamiz!
Yangi Oʻzbekistonni barchamiz birgalikda albatta barpo etamiz!

Shavkat MIRZIYOYEV,
Oʻzbekiston Respublikasi Prezidenti

Odamlar oʻz hayoti, kishilar oʻrtasidagi 
iqtisodiy munosabatlarni yaxshilash va yengillatish 
maqsadida pulni yaratdi. Soʻng barcha ana shu 
pulning “quli”ga aylandi. Oʻzimizni himoya 
qilish, xavfsizligimizni taʼminlash umidida 

MULOQOTDAN  KEYINGI  O‘YLAR... 
Rektorning yana 20 yashar paytiga qaytish orzusi haqida
Prezidentimizning bu galgi yoshlar bilan ochiq muloqoti oldingilaridan boshqacharoq boʻldi. 2018-yili rektor etib tayinlanganimdan 

buyon shu formatdagi barcha uchrashuvda qatnashganman.
Dastlabki muloqotlarda yoshlar tortinchoq, uyatchan edi. Oʻzini erkin tutmas, hayiqishi va hayajoni kuchli ekani sezilib turardi. Bir yil oʻtib, 
yigit-qizlarimizning koʻngil qulfi ochila boshladi. Biroq shundayam hissiyot va iymanish kuchli edi. Yana bir yil oʻtgach, yoshlar muammo va 

dardlarini oʻrtoqlasha boshladi. Soʻng taklif va mulohazalarini baralla aytadigan, daxldorlik hissini namoyon etadigan boʻldi.

Jamgʻarmaga har yili budjetdan 
20 milliard soʻmdan 

mablagʻ beriladi. Bunga qoʻshimcha 
viloyat hokimlari ham mahalliy 

byudjetdan 3 milliard 
soʻmdan ajratadi.

YANGI O‘ZBEKISTON

Boshlanishi 1-betda

Ancha vaqtdan buyon oʻquv markazi 
ochishni niyat qilgandim. Turmush oʻrtogʻimga 
aytgandim, maʼqulladi. Birga ish boshladik. 
Dastlab ijaraga joy olib, 5 yoshli bolalarni 
maktabga tayyorlay boshladik. Lekin bu ish 
uncha oson kechmadi. Shunday boʻlsa-da, 
chekinmadik. Avvaliga oʻquv markazimizni 
rus, yapon va ingliz tilini oʻqitishga 
ixtisoslashtirdik. Raqobat kuchli. Ota-onalarni 
qiziqtirib, jalb etishning oʻzi boʻlmaydi. Shu 
bois, tajribali, oʻz ustida astoydil ishlaydigan 
yoshlarni oʻqituvchilikka qabul qildik. Qisqa 
muddatda natija koʻrindi. Oʻquvchilar soni ortib 
borishi tufayli markazimizni kengaytirishga 
ehtiyoj sezila boshladi. 2,5 milliard soʻm 

Bu tashabbuslar yoshlarning bugungi 
ehtiyojlarini taʼminlash barobarida kelajakdagi 
maqsadlari roʻyobga chiqishi uchun mustahkam 
poydevor vazifasini bajaradi. Eng muhimi, 
ushbu yondashuv ularni siyosatning obyekti 
emas, balki islohotlarning faol ishtirokchisi 
sifatida koʻrishga asoslanadi. Natijada 
mamlakatimizda intellektual salohiyati yuqori, 
tashabbuskor, zamonaviy qarashlarga ega yangi 
avlod shakllanib kelmoqda.

Oʻzbekiston Yoshlar taraqqiyoti global 
indeksida eng yuqori surʼatda rivojlanayotgan 
davlatlar qatorida. Bu mamlakatimizda 
yoshlarni har tomonlama qoʻllab-quvvatlash, 
taʼlim va kasbiy imkoniyatlarini kengaytirish, 
tashabbus va startaplari uchun keng maydon 
yaratish borasidagi islohotlar samarasidir.

Barcha darajadagi rahbarlar yoshlarni til 
va kasb-hunarga oʻrgatish, sportga jalb etish, 
gʻoya, loyiha hamda startaplariga koʻmak 
berish, ularni ishli va daromadli qilish boʻyicha 
yanada faol ishlashi, birorta yigit-qizni 

TASHABBUSKOR  VA  FAOL  YOSHLAR  MAMLAKATIMIZNING 
VOLONTYORLIK HARAKATI 

YANGI BOSQICHGA 
KO‘TARILMOQDA

“

“
MA’NAN YETUK VA

SALOHIYATLI AVLODMIZ

Shirin OBIDOVA, 
Oʻzbekiston volontyorlari 
assotsiatsiyasi rahbari

Davlatimiz rahbarining yoshlar bilan 
uchrashuvi nihoyatda hayajonli kechdi. 
Mamlakatimiz volontyorlar hamjamiyati 
volontyorlik harakatining yangi bosqichiga 
oid muhim yangiliklar va strategik qarorlarni 
katta umid va ishonch bilan kutayotgan edi. 
Umidimiz besamar ketmadi. Yigʻilishda 
volontyorlik harakatiga alohida urgʻu berildi. 
Harakatning tizimli rivojlanishini qoʻllab-
quvvatlovchi chora-tadbirlar qabul qilindi.

Tashabbuskor yoshlarni qoʻllab-quvvatlash 
maqsadida vazirlik va idoralar rahbarlari, 
faol koʻngilli yoshlardan iborat Volontyorlik 
harakatini rivojlantirish boʻyicha vasiylik 
kengashini tashkil qilish taklif etildi.

Yoshlar ishlari agentligida “Volontyorlikni 
qoʻllab-quvvatlash” jamgʻarmasi tuzilishi 
belgilandi. Ushbu jamgʻarmaga har yili 
budjetdan 20 milliard soʻmdan mablagʻ 
beriladi. Bunga qoʻshimcha viloyat hokimlari 
ham mahalliy byudjetdan 3 milliard soʻmdan 
ajratadi.

Mazkur mablagʻlar hisobidan yoshlarning 
volontyorlik loyihalariga 100 million 
soʻmgacha grant yoʻnaltiriladi. Volontyor 
yoshlarga “ijtimoiy faollik kartasi” ochilib, 
ekologiya, ijtimoiy himoya, tibbiyot, taʼlim, 
jamoat xavfsizligi kabi yoʻnalishlardagi 
ishtirokiga qarab, ball berib boriladi.

Ayni damda taqdim etiladigan 
ragʻbatlantirish tizimida pul aylanmasi emas, 
balki onlayn ballar tizimi yoʻlga qoʻyilishi 
nazarda tutilgan. Barcha jarayon “ijtimoiy 
faollik kartasi”, qolaversa, volunteer.uz yagona 
platformasi orqali kuzatib boriladi.

Inklyuziv volontyorlik — Ijtimoiy himoya 
milliy agentligi oxirgi yillarda jadal qoʻllab-
quvvatlab kelayotgan yoʻnalishlardan. Oʻtgan yili 
birinchi marotaba “VOICE UP” xalqaro tadbiri 
doirasida biz bir jamoa sifatida aynan inklyuziya, 

yaʼni yoshi, kelib chiqishi, koʻrinishi, nogironligi 
bor-yoʻqligidan qatʼi nazar, yoshlarning ezgulik 
yoʻlida birlashganini koʻrdik. Bu yil esa butun 
respublika miqyosida mingdan ortiq tashabbuskor 
yoshni aynan mana shunday inklyuziv maydonda, 
inklyuziv volontyorlik atrofida birlashtirish 
koʻzda tutilgan.

Bugun volontyor boʻlish 
istagidagi yoshlar 
koʻpligi quvonarli. 
Aslida, volontyorlik bilan 
inson nafaqat jamiyatga, 
balki oʻziga ham 
yordam beradi, yaʼni 
serqirra fuqaro, baxtli 
inson sifatida oʻzini 
shakllantiradi.

Yuristlik, shifokorlik, oʻqituvchilik kabi 
koʻplab kasb egalari safimizda biz bilan yonma-
yonligi xalqimizning mehridaryo, bagʻrikeng 
ekanidan dalolat beradi. Ular yaxshilik 
ulashishga bel bogʻlagan volontyorlardir.

Bu yil volontyorlik loyihalari va yil 
volontyorlari tanlovlarini oʻtkazamiz. Bunda 
nafaqat koʻmakka shay, fidoyi yigit-qizlar, balki 
dunyo boʻylab ezgulik yoʻlidagi qahramonlarni 
ham kashf etishga harakat qilamiz.

Davlatimiz rahbari bilan uchrashuv ana 
shu tashabbuslarimizga keng yoʻl ochdi. 
Samimiy muloqot chogʻida barchamiz eʼtibor 
va gʻamxoʻrlik, qoʻllab-quvvatlovni his qilib 
turdik. Oʻzbekistonda volontyorlik harakati 
yangi bosqichga koʻtarilmoqda.

Jahongir NOSIROV, 
“Mard oʻgʻlon” davlat 
mukofoti sohibi

IMTIYOZLAR ISTIQBOLLI 
LOYIHALAR DEMAK

INNOVATSION TAFAKKURGA EGA
YIGIT-QIZLAR SHAKLLANYAPTI

Asal ZIYODOVA,
Qarshi shahridagi “Bolalar 

akademiyasi” nodavlat 
taʼlim maktabi rahbari

imtiyozli kredit olib, yangi markaz binosini 
barpo etdik. Hozir markazimizda 400 oʻquvchi 
tahsil olmoqda. 60 dan ziyod ish oʻrni ochilgan. 
Yapon, xitoy, ingliz, rus, koreys tillarini 
oʻrgatyapmiz.

Davlatimiz rahbarining yoshlar bilan 
uchrashuvida ishtirok etdim. Uchrashuv juda 
ajoyib oʻtdi. Katta kuch oldik. Prezidentimiz 
har bir gapida doim yoshlarni qoʻllab-
quvvatlashini taʼkidladi. Qator imtiyozlar 
berdi. Bu — yosh tadbirkorlar uchun katta 
imkoniyat. Shu paytga qadar bir necha 
loyihalarim bor edi. Rosti, boshlashga 
choʻchib turgandim. Kechagi uchrashuvdan 
soʻng bugundan harakatni boshlab yubordim. 

Filiallarni ochishdan tashqari barcha 
qulaylikka ega “Ona va bola” markazini 
ochish ham rejamizda bor. Prezidentimizning 
ishonchini oqlash uchun astoydil harakat 
qilamiz.

Oʻquv markazida ilk bor ish boshlaganimda 11-sinf oʻquvchisi edim. Ingliz 
tilini yaxshi bilganim bois, oʻqituvchilikka qabul qilindim. Oʻshanda asosan 
kichik yoshli bolalarni oʻqitardim. Keyinchalik universitetda ingliz tili 
boʻyicha tahsil oldim.

Oʻzgalarga yordam qoʻlini 
choʻzish, eng mushkul 
vaziyatlarda koʻmaklashish 
xalqimizga xos xususiyat. Ana shu 
goʻzal fazilat bugungi zamonaviy 
dunyoda volontyorlik harakatida 
yangi maʼno kasb etib kelmoqda. 
Soʻnggi yillarda mamlakatimizda 
bu faoliyatning huquqiy asosi 
ishlab chiqilgani, volontyorlar 
maktabi, oliygohlarda markazlar 
tashkil qilingani hisobiga bizda 
ham volontyor yoshlar soni 
koʻpaydi. Ekologiya, tibbiy 
xizmat, taʼlim, favqulodda 
vaziyatlarda koʻmaklashish 
yoʻnalishida faoliyat yuritayotgan 
volontyorlar soni 100 mingdan 
oshdi.

Yurtimiz aholisining salmoqli 
qismi yoshlardan iborat. Bu 
katta kuch, shu bilan birga, 
ulkan imkoniyat va salohiyat 
ham. Yaʼni yoshlarga qancha 
koʻp eʼtibor qaratilsa, mamlakat 
shuncha qudratli boʻlib 
boraveradi. Tengdoshlarimiz 
erishayotgan, qoʻlga kiritayotgan 
yutuqlar soni oshib, koʻlami 
kengayib bormoqda. Shu 
maʼnoda, bugun yoshlarga sifatli 
taʼlim-tarbiya berish, xorijiy 
tillarni oʻrgatish, kasb egallab, 
hayotda munosib oʻrin topishiga 
koʻmaklashish davlat siyosatining 
ustuvor yoʻnalishiga aylandi.

eʼtiborsiz qoldirmasligi zarurligi qayd etildi. 
Bu eʼtibor aholisining aksariyati yoshlardan 
iborat mamlakat uchun strategik ahamiyat 
kasb etadi. Zero, ularning qobiliyatini aniqlab, 
toʻgʻri yoʻl koʻrsatish orqali kelajakda zamon 
talabiga mos, yetuk kadrlar shakllanishiga 
zamin yaratiladi. Bunday yondashuv 
yoshlarning shaxsiy kamoloti, oilalar 
farovonligi va butun mamlakat taraqqiyotiga 
xizmat qiladi.

Ilm-fanga kiritilayotgan 
har bir yangilik mamlakat 
iqtisodiy taraqqiyotiga xizmat 
qiladi. Jumladan, startaplarga 
eʼtibor qayerda katta 
boʻlsa, shu yerda taraqqiyot 
yanada yuqori darajaga 
koʻtarilmoqda. Ayni paytda 
yoshlarimiz ishlab chiqqan 63 
startap loyiha AQSH, Janubiy 
Koreya, Buyuk Britaniya va 
BAA bozoriga kirib bordi.

Uchrashuvda yoshlar tadbirkorligi, bandlik 
masalalari ham eʼtibordan chetda qolmadi. 
Bu borada qator imkoniyatlar yaratilishi aytib 
oʻtildi. Kasbiy taʼlimni rivojlantirish, yoshlarni 
mehnat bozoriga tayyorlash, texnikumlarda 
taʼlim dasturlarini ish beruvchilar talabi asosida 
yangilash, dual taʼlim qamrovini kengaytirish, 
moddiy-texnik bazani yaxshilash boʻyicha 
vazifalar belgilandi.

Bugungi globallashuv 
sharoitida yoshlarning taʼlimi, 
bandligi va iqtisodiy faolligi 
mamlakat taraqqiyotining 
eng muhim omillaridan. 
Prezidentimizning yoshlar 
bilan ochiq muloqoti ushbu 
jarayonning navbatdagi 
bosqichini boshlab berdi. 
Ilgari surilgan tashabbuslar 
yoshlarning iqtisodiy 
mustaqilligini oshirish, taʼlim 
imkoniyatlarini kengaytirish, 
startap va innovatsion 
loyihalarini qoʻllab-
quvvatlash hamda ijtimoiy 
faolligini ragʻbatlantirish 
kabi strategik yoʻnalishlarni 
qamrab oldi.

Yoshlar tadbirkorligini qoʻllab-quvvatlash 
boʻyicha belgilangan vazifalar miqyos jihatidan 
ham, mazmunan ham katta istiqbolga ega. 
Oʻzini oʻzi band qilgan yigit-qizlar uchun kredit 
miqdorining sezilarli oshirilishi, innovatsion 
gʻoyalarga 100 ming dollargacha investitsiya 
kiritish imkoniyati yaratilishi — bularning 
barchasi yangi iqtisodiy mustaqil avlod 
shakllanishiga xizmat qiladi. Minglab yoshlar 
ilk biznes gʻoyalarini amaliyotga tatbiq etish, 
faoliyatini kengaytirish yoki startaplarini bozorda 
mustahkamlash imkoniyatiga ega boʻladi.

Muloqotda ilgari surilgan tashabbuslarning 
muhim qismi innovatsion tafakkurga ega 
yigit-qizlarni qoʻllab-quvvatlashga qaratilgan. 
Moliyalashtirish koʻlamining kengaytirilgani 
kapital masalasi hal etilishiga xizmat qilish 
bilan birga yoshlarni keng fikrlash, yangi 
texnologiyalarni sinovdan oʻtkazish, bozorga 
chiqish strategiyalarini puxta oʻylashga 
undaydi.

Texnikumlarda startaplar yaratishga ruxsat 
berilgani ham taʼlim tizimidagi katta burilishdir. 
Bu yangilik yoshlar uchun bilim va amaliyotni 
birlashtiradigan noyob imkoniyatni taqdim 
etadi. Texnikum bosqichidayoq 1 milliard 
soʻmgacha moliyaviy koʻmak olish — yosh 
mutaxassislarni mustaqil yondashuv, yangilik 
yaratish va tajribalar oʻtkazishga ruhlantiradi.

Yoshlar uchun xalqaro tajriba ham juda 
muhim. Shu maʼnoda, “Work and travel” 
dasturi orqali xorijda ishlash imkoniyati 
yaratilgani texnikum oʻquvchilarining kasbiy 
koʻnikmalarini oshirib, dunyoqarashini 
kengaytiradi. Bunday tajriba yoshlarning 
global mehnat bozori talablari bilan tanishishi, 
til va madaniy muloqot koʻnikmalarining 
mustahkamlanishiga xizmat qiladi.

Har bir hududda Yoshlar biznes 
inkubatorining tashkil etilishi startaplar uchun 
doimiy maslahat, mentorlik, biznes-reja tuzish 

va bozorga chiqish boʻyicha koʻmak beruvchi 
muhim platformaga aylanadi. Bu markazlar 
yoshlar orasida tadbirkorlik madaniyatining 
shakllanishida asosiy oʻrin tutadi.

Yoshlar bilan muloqotning yana bir muhim 
jihati, ijtimoiy qoʻllab-quvvatlash tizimini 
yangicha yondashuv asosida kengaytirishdir. 
Mamlakatimizda inson kapitaliga eʼtibor yildan 
yilga kuchayib borayotgani bejiz emas. Chunki 
taraqqiyotning poydevori, avvalo, yoshlarning 
bilimi, mahorati, madaniyati va jamiyatdagi 
faolligiga bogʻliq. Shu nuqtayi nazardan, 
mamlakatimiz rahbari ilgari surgan yangi 
tashabbuslar har bir yoshning imkoniyatlarini 
kengaytiradi.

Volontyorlik faoliyatini qoʻllab-
quvvatlash boʻyicha takliflar buning yaqqol 

misolidir. Yoshlar ishlari agentligi huzurida 
“Volontyorlikni qoʻllab-quvvatlash” 
jamgʻarmasining tashkil etilishi bu 
yoʻnalishning tizimli rivojlanishini taʼminlaydi. 
Jamgʻarmaga har yili 62 milliard soʻm ajratilishi 
volontyorlikni bir martalik tashabbus emas, 
balki yoshlarni yetuklik, jamoatchilik faolligi, 
insonparvarlikka undaydigan doimiy ijtimoiy 
maktabga aylantiradi. Eng yaxshi volontyorlik 
loyihalariga 100 million soʻmgacha grantlar 
yoʻnaltirilishi esa yoshlarning jamiyatga foydali 
va taʼsirchan tashabbuslar bilan chiqishiga yoʻl 
ochadi.

Jazo muddatini oʻtab boʻlgan yoshlarni 
“Ikkinchi imkon” loyihasi orqali zamonaviy AT 
kasblari va xorijiy tillar boʻyicha bepul oʻqitish 
tashabbusi ijtimoiy reintegratsiya masalasida 

yurtimizda mutlaqo yangi bosqichni boshlab 
beradi. Bu yoʻnalish yoshlarni jamiyatga 
qaytarish, mehnat bozoriga moslashtirish 
va yangi hayot boshlashi uchun real sharoit 
yaratishga qaratilgan.

Umuman, taʼlim, kasbiy rivojlanish va 
mehnat bozoriga kirib borish boʻyicha ilgari 
surilgan ushbu tashabbuslar yoshlarning 
iqtisodiy mustaqilligini taʼminlash, ularni 
global mehnat bozoridagi raqobatga tayyorlash 
va eng muhimi, oʻz kuchiga ishonchni 
mustahkamlashga qaratilgan. Bu tashabbuslar 
bosqichma-bosqich amalga oshirilishi 
natijasida mamlakatimizda bilimli, zamonaviy, 
tashabbuskor va masʼuliyatli yoshlar avlodi 
shakllanib boradi.

Yoshlar bilan muloqotda ilgari surilgan 
tashabbuslarni navbatdagi rejalar majmui 
emas, balki yoshlar siyosatida yangi davrning 
boshlanishi sifatida baholash mumkin. Ularning 
har biri bugungi yigit-qizning ehtiyoji, orzusi va 
intilishlariga mos keladi. Bu yangiliklar orqali 
davlatimiz rahbari yoshlarning imkoniyatiga 
yuksak ishonchini, ular bilan birga taraqqiyot 
yoʻlini bosib oʻtishga tayyorligini yana bir bor 
amalda namoyon etdi.

Taʼlimdan tortib tadbirkorlikkacha, 
innovatsiyalardan ijtimoiy qoʻllab-quvvatlash 
tizimigacha boʻlgan keng qamrovli yondashuv 
yoshlarning har tomonlama rivojlanishiga 
xizmat qiladi. Kelajakda bilimli, tashabbuskor, 
bunyodkor va eng muhimi, oʻziga ishonadigan 
yoshlar avlodini shakllantirishga zamin 
yaratadi.

Otabek SOBITOV,
Oliy Majlis Qonunchilik palatasi

huzuridagi Yoshlar parlamenti raisi

YOSHLAR UCHUN XALQARO TAJRIBA HAM JUDA 
MUHIM. SHU MAʼNODA, “WORK AND TRAVEL” 
DASTURI ORQALI XORIJDA ISHLASH IMKONIYATI 
YARATILGANI TEXNIKUM OʻQUVCHILARINING 
KASBIY KOʻNIKMALARINI OSHIRIB, 
DUNYOQARASHINI KENGAYTIRADI.

Davlatimiz rahbarining yoshlar 
bilan muloqoti yangi marralar sari 

navbatdagi dadil qadam boʻldi, 
salmoqli islohotlarga yoʻl ochib 

berdi.

YANGI O‘ZBEKISTON

MULOQOTDAN  KEYINGI  O‘YLAR... 

Boshlanishi 1-betda

KATTA  IQTISODIY, IJTIMOIY  VA  SIYOSIY  KUCHIDIR

“

BO‘LG‘USI NOBEL MUKOFOTI 
SOHIBLARI ULG‘AYMOQDA

BUNDAY IMKONIYAT YANA QAYDA BOR?

BIR UMRGA TATIGULIK RAG‘BAT

FARZANDLARIMIZ 
HAYOTIDA YORQIN ZARVARAQ

Bu daʼvatlar meni Fargʻona shahridagi 
Prezident maktabiga boshlab bordi, desam 
mubolagʻa boʻlmaydi. Ushbu maktabda iqtidorli, 
dunyoqarashi keng pedagoglardan bilim oldik. 
Natijada bu yil AQSHning nufuzli Garvard 
universitetiga 100 foizlik, yaʼni 392 ming dollar 
qiymatidagi grantni qoʻlga kiritdim.

Yutuqlarim zamirida bobom oʻgitlari, 
ota-onam, ustozlarim mehnati bilan birga, 

Kuni kecha Koʻksaroy qarorgohida 
Prezidentimizning yoshlar bilan boʻlib oʻtgan 
muloqotida yurtimizdagi 22 milliondan ziyod 
yoshlarimiz juda katta iqtisodiy, ijtimoiy va 
siyosiy kuch ekani taʼkidlandi. Ularni qoʻllab-
quvvatlash masalasiga barcha masʼul va 
mutasaddilar eʼtiborini qaratdi.

Koʻplab dolzarb masalalar qatorida yosh 
oilalarni qoʻllab-quvvatlash, kitobxonlikni 
ommalashtirish masalalari ham koʻtarildi. 
Davlatimiz rahbari yoshlar bilan muloqot 
davomida ularning turli sohalarga oid taklif va 
tashabbuslarini tingladi.

Uchrashuvda Urganch tumanidagi 11-bolalar 
musiqa va sanʼat maktabining 4-sinf oʻquvchisi 
Otamurod Reimboyev ham oʻz isteʼdodini 
namoyon qilish imkoniga ega boʻldi. U davlatimiz 
rahbariga jonli ijroda qoʻshiq aytib berdi. 
Otamurodning jarangdor ovozi butun zalga taraldi 
va yigʻilganlarda katta taassurot qoldirdi. Isteʼdodli 
yosh ijodkorning bu chiqishi Prezidentimiz 
tomonidan ham alohida eʼtirof etildi.

— Mamlakatimizda isteʼdodli yoshlarni 
qoʻllab-quvvatlashga qaratilgan eʼtibor mana 
shunday yangi yulduzlarni kashf qilishda davom 
etmoqda, — deydi Urganch tumani 11-bolalar 

Muloqotning ochiq va samimiy oʻtgani, 
yoshlarning taklif va tashabbuslari diqqat 
bilan tinglangani, aytilgan muammolar joyida 
hal etilgani yangi Oʻzbekiston yoshlarining 
islohotlarga daxldorligi va xayrixohligini oshirdi. 
Taʼlim sifati va samaradorligini taʼminlash, ish 
bilan bandlik, yoshlar tadbirkorligini qoʻllab-
quvvatlash, bitiruvchilarning zamonaviy kasb-
hunarlar egallashiga koʻmaklashish, chet tillar 
va raqamli texnologiyalarni oʻzlashtirishini 
qoʻllab-quvvatlash kabi muhim masalalar 
yigʻilish kun tartibida turdi.

Uchrashuvni katta qiziqish va hayajon bilan 
kuzatarkanman, yosh boʻlib qolgim, koʻzi yoniq, 
shuuri va tafakkuri uygʻoq mana shu yigit-qizlar 
safidan joy olgim keldi. Bilaman, ortga yoʻl 
yoʻq, ammo atrofimda men ishongan, tayangan 
va tarbiyalayotgan farzandlarim, shogirdlarim 
— yoshlar bisyor. Ular, albatta, davlatimiz 
yaratib berayotgan imkoniyatlardan samarali 
foydalanib, ilm-fan, kasb-hunar marralarini 
zabt etadi. Dunyoga oʻzini va mamlakatimizni 
tanitadi.

Chekka bir qishloqda, bir 
umr gidrotexnika sohasida 
mehnat qilgan bobom Sobirjon 
Qoratoyev bizga hamisha bir 
gapni uqtirardi: “Oʻqing, bilim 
oling, oʻrganing. Bu yoʻlda hech 
qachon toʻxtamang. Dunyoni 
kuchli bilim bilan zabt eting. 
Ilm – baxt kaliti!”. Ota-onam 
ham ziyoli boʻlgani bois, doim 
ilm olishga undab kelgan.

Dilafroʻz SOBIROVA,
Fargʻona shahridagi Prezident 

maktabining 11-sinf oʻquvchisi,
AQSHdagi Garvard 

universiteti granti sohibi

albatta, Prezidentimizning yuksak eʼtibori 
mujassamligiga aminman. Zero, davlatimiz 

rahbari har yili yurtimiz yoshlari bilan yuzma-
yuz uchrashib, ularning muammolariga 
yechim beradi, yangi tashabbuslarini qoʻllab-
quvvatlaydi, har jihatdan ularga tirgak boʻladi. 
Bunday davlat rahbarlari dunyoda juda kam. 
Prezidentimizning “Sizlar Yangi Oʻzbekiston 
bunyodkorlari sifatida yangi tarix yaratadigan 
oltin avlodsiz”, degan soʻzlari menga hamisha 
kuch-quvvat bagʻishlaydi, izlanishga undaydi.

Koʻksaroy qarorgohidagi muloqot chogʻida 
buni yana bir bor yurakdan his etdim. Turli sohalarda 
yoshlarni qoʻllab-quvvatlash uchun millionlab 
dollar mablagʻ ajratilayotgani, yosh tadbirkorlarga 
imtiyozlar berilayotgani, ehtiyojmand oilalar 
farzandlari, yosh oilalar hamisha eʼtibor markazida 
boʻlib kelayotgani kishini toʻlqinlantiradi.

Kelajakda biologiya va axborot 
texnologiyalari yoʻnalishida ilmiy tadqiqotlar 
oʻtkazish orqali yurtimizda sogʻliqni saqlash 
tizimini raqamlashtirish hamda atrof-muhit 
muhofazasi boʻyicha kashfiyotlar qilish 
niyatidaman. Bu maqsadlarim, albatta, 
amalga oshishi va bugungi yoshlar orasidan 
Nobel mukofoti sohiblari yetishib chiqishiga 
ishonaman.

Yangi Oʻzbekistondek jannatmonand mamlakatda biz, yoshlarga yaratilayotgan keng imkoniyatlar tufayli juda katta 
marrani egallayapmiz. Bu Prezidentimiz bilan muloqot chogʻida yana bir karra eʼtirof etildi. Jumladan, tengdoshlarimiz fan 
olimpiadalarida 66 oltin, 147 kumush, 221 bronza medalni qoʻlga kiritgan boʻlsa, yangilikka intiluvchan yigit-qizlar ishlab 
chiqqan 63 startap loyihasi AQSH, Janubiy Koreya, Buyuk Britaniya va BAA kabi davlatlar bozoriga kirib bordi. “Najot 

ilmdadir” deganlaridek, bilimli yoshlar safi kengayishi, kitobxonlikka eʼtibor oshishi tufayli Oʻzbekiston farzandlari dunyo 
miqyosida oʻz oʻrniga ega boʻlayotganini ushbu raqamlardan ham anglash mumkin.

Oʻgʻiljeren XALDURDIYEVA,
Oʻzbekiston davlat jahon tillari 

universiteti talabasi

Bu hayotimdagi muhim tarixiy uchrashuv 
boʻldi. Sababi mamlakatimizdagi 22 milliondan 
ortiq yigit-qiz orasidan saralanib, bir qoraqalpoq 
qizi sifatida Prezidentimiz bilan bevosita 
uchrashuvda ishtirok etganim men uchun katta 
sharaf. Muloqotdan oʻzimga katta kuch, ragʻbat 
oldim. Albatta, bundan, avvalo, ota-onam va 
men taʼlim olayotgan universitetdagi doʻstlarim 
juda xursand boʻldi. Oʻzim “Yosh kitobxon” 
tanlovining 2025-yilgi mavsumi gʻolibi, 
Prezident sovgʻasi — BYD elektromobili 
sohibiman.

Mamlakatimizda yoshlarga berilayotgan 
imkoniyat va imtiyozlar barcha sohada yaqqol 
koʻzga tashlanmoqda. Masalan, Garvard, 
Stenford, London iqtisodiyot maktabi kabi 
nufuzli oliygohlarning ilgʻor tajriba asosida 
yoshlarni tadbirkorlikka oʻqitishda hamkorlik 
qilishga tayyor ekani va Yoshlar ishlari 
agentligiga ushbu xorijiy oliygohlar bilan birga 

yoshlarni biznesga oʻrgatadigan “Yangi avlod 
tadbirkorlari” dasturini boshlash topshirilgani 
katta voqea deb oʻylayman. Shuningdek, 
dasturni muvaffaqiyatli tugatgan 1000 nafar 
yigit-qizning loyihasini amalga oshirish uchun 
uch yil muddatga 200 million soʻmgacha 7 
foizli ssuda beriladigan boʻldi. Menimcha, 
bunday imkoniyatlar boshqa davlatlarda 
boʻlmasa kerak.

Muloqot chogʻida yoshlarga chet tillar 
va zamonaviy kasb-hunarlarni oʻrgatish, 
sportga keng jalb etish, innovatsion gʻoya 
va startaplarini qoʻllab-quvvatlash, bandlik 
va daromad masalalarini hal etish boʻyicha 
belgilangan ustuvor vazifalar, oʻz navbatida, 
ishonchli davlat qurish yoʻlidagi muhim 
qadam deb bilaman. Ushbu ishonchni oqlash 
uchun barcha yoshlar qatori bor bilimim 
va salohiyatimni yurtimiz ravnaqiga hissa 
qoʻshishga yoʻnaltiraman.

Oʻzbek diyori qadimdan oʻz bagʻrida son-sanoqsiz iqtidor 
va isteʼdodlarni tarbiyalagan, voyaga yetkazgan. Ulugʻ 
mutafakkirlar, olim-u fuzalolar yetishib chiqqan yurt, adabiyoti, 
sanʼati, madaniyati yuksak darajaga koʻtarilishda davom 
etayotgan zamin sifatida shuhrat topgan.

musiqa va sanʼat maktabi direktori Ilhomjon 
Masharipov. — Otamurod Reimboyev qashqar 
rubobi sinfida oʻqisa-da, anʼanaviy xonandalikka 
yuqori qiziqishi tufayli ushbu yoʻnalishda ham 
qoʻshimcha tahsil olib kelyapti.

Maktab rahbarining soʻzlariga koʻra, 
Otamurod taʼlim muassasasi hayoti va 
jamoatchilik ishlarida faol, katta-kichik tadbirlar 
uning ishtirokisiz oʻtmaydi. 

— Prezidentimiz bilan uchrashuv tadbiridan 
3 kun avval viloyatimizda “Yangi Oʻzbekiston 

iqtidorlari” xalqaro tanlovi boʻlib oʻtdi, — 
deydi Ilhomjon Masharipov. — Unda ustozimiz 
Komiljon Otaniyozov repertuarining yetuk 
namunasi boʻlgan “Mustahzod” qoʻshigʻini 
ijro etgan Otamurod Reimboyev Gran-prini 
qoʻlga kiritdi. Davlatimiz rahbari tomonidan 
uchrashuvdagi ijrodan soʻng sovgʻa qilingan 
avtomobil esa ushbu tanlovdagi muvaffaqiyat 
shukuhidan ham baland boʻldi.

Asosan, qoʻshiq kuylash va maktabda ilm 
olish bilan shugʻullanib kelayotgan iqtidor egasi 
Otamurod muxbirlar bilan suhbatlashishga hali 
koʻnikmagan.

— Uchrashuvda kuylayotib hayajonlandim, 
bu haqda Prezidentimizga ham aytdim, — deydi 
Otamurod Reimboyev. — Yurtboshimiz kulib, 
ijodimga, sanʼatimga rivoj tiladi, kelgusida 
katta sahnalarda yuksak muvaffaqiyatlarga 
erishganda hayajonlanmaslikni maslahat berdi. 
Bugun mendan baxtiyor odam yoʻq, ota-onam 
va ustozlarim yuzini yorugʻ qilayotganim — 
baxtim.

Yosh iqtidorning ustozi Ilhomjon 
Masharipovning aytishicha, bir vaqtda ham 
cholgʻu chalib, ham qoʻshiq ijro etish yuksak 
mahorat va iqtidordan dalolat, ayniqsa, shu 
yoshda. Yurtimizda musiqa maktablarida 
yaratilgan sharoitlar, Otamurod misolida oddiy 
oʻquvchining isteʼdodiga berilgan yuksak baho 
va mukofot bu — bir umrga tatigulik ragʻbatdir.

Nodir MAHMUDOV,
“Yangi Oʻzbekiston” muxbiri

Prezidentimizning kuni kecha 
yoshlar bilan muloqoti yangi 
Oʻzbekiston oʻgʻil-qizlari hayotida 
yangi sahifa ochdi. Bu uchrashuvda 
60 ming yosh qamrab olindi. Shu 
maʼnoda, u mamlakatimiz kelajagiga 
qaratilgan yuksak eʼtibor va 
ishonchning yana bir yorqin ifodasi 
boʻldi. Binobarin, uchrashuvda 
davlatimiz rahbari yoshlar masalasi 
har doim dolzarb va eʼtibor 
markazida ekanini taʼkidladi.

Dilbar NORMURODOVA,
xalq deputatlari Termiz shahri 

kengashi raisi

Har bir davrning oʻz ovozi, yoʻnalishi 
va albatta, katta masʼuliyati bor. Bugun 
farzandlarimiz — dunyodagi eng baxtiyor avlod. 
Ular yangi Oʻzbekiston va Uchinchi Renessans 
poydevori qoʻyilayotgan masʼuliyatli pallalarda 
ulgʻayish va unib oʻsish, tarixiy jarayonga hissa 
qoʻshish baxtiga muyassar boʻldi. Uchrashuvda 
mana shu jihatlar, albatta, inobatga olingani 
yaqqol sezildi. Turli tashabbuslar roʻyobi uchun 
keng yoʻl, yangi imkoniyatlar ochib berilishi 
hamda koʻrsatilgan yuksak ishonch va eʼtibor 
soʻzimiz tasdigʻidir.

Oʻzbekiston tom maʼnoda yoshlar mamlakati. 
Dunyoda aholi va ishchi kuchi tarkibi keksayib 
borayotgan bir paytda yurtimiz mehnat bozoriga 
har yili 600 ming yigit-qiz kirib kelmoqda. 
2030-yilga borib, bu koʻrsatkich 1 millionga 

yetishi kutilmoqda. Demak, yoshlarga oʻziga 
mos va xos ish topishi uchun, avvalo, sharoit 
yaratish — eng muhim masala.

Prezidentimiz bu borada toʻxtalib, oʻtkazilgan 
soʻrovnomada yoshlarning uchdan bir qismi 
tadbirkor boʻlish istagini bildirgani, oʻtgan yili 
ular bandligini taʼminlash uchun 400 million 
dollar ajratilgani, xususan, “Yoshlar biznesi”, 
“Kelajakka qadam” dasturlari hisobidan 15 
ming yigit-qiz tadbirkorlik faoliyatini yoʻlga 
qoʻyganini qayd etdi. Endi yoshlarbop savdo-
servis loyihalarini tashkil etish, yosh avlodning 
taʼlim olishi, sport bilan shugʻullanishi, kasb-
hunar va chet tillarni oʻrganib, ishga joylashishi 
yoki tadbirkorlik bilan shugʻullanishiga 
koʻmaklashish, startapchilarni qoʻllab-
quvvatlash koʻlami kengayishini taʼkidladi.

Pedagog sifatida eʼtiborimni 
tortgan yana bir muhim jihat, 
“Kitobxonlik madaniyatini 
rivojlantirish” jamgʻarmasi 
tashkil etilishi, u orqali eng 
isteʼdodli yozuvchilarga ijodiy 
buyurtma berilishi hamda 
ragʻbatlantirilishi haqidagi 
tashabbus boʻldi. 

Bu maʼrifat, madaniyat yuksalishi uchun 
yana bir salmoqli qadamdir. Shuningdek, tarjima 
borasidagi ishlar koʻlami kengaytirilishi, eng 
sara xorijiy adabiyotlar oʻzbek tiliga, milliy 
adabiyotlar esa chet tillarga tarjima qilinishi 
va chop ettirilishi haqidagi fikrlar ijodkorlar 
va oʻquvchilarni juda ruhlantiradi. Mutolaa 
madaniyati, adabiyot yanada yuksaladi.

Qisqasi, davlatimiz rahbarining yoshlar bilan 
muloqoti yangi marralar sari navbatdagi dadil 
qadam boʻldi, salmoqli islohotlarga yoʻl ochib 
berdi. Bu ishonch va imkoniyatga munosib 
javob berish yoshlar qoʻlida. Ular buni, albatta, 
uddalaydi.

60 mingdan ziyod yosh avlod vakillari 
qatnashgan bu galgi muloqotda esa men jadid 
bobolarimizning dunyodagi eng oldi OTMlar 
— Garvard, Yel, Prinston, Kolumbiya, Kornell, 
Kembrij kabi universitetlari pillapoyasini 
bemalol zabt etayotgan, nigohi teran, zukko 
yangi avlodini koʻrdim. Bugun ularning soni 
500 dan oshibdi. Jahonning eng yetakchi 
oliygohlari 100 taligidagi universitetlarda 
tahsil olayotgan zukko yoshlarimiz esa 3500 
dan ziyod ekan. Mana shu qorakoʻzlar qatorida 
OʻzJOKUning oʻnlab bitiruvchilari ham borligi 
meni juda gʻururlantiradi.

Bu muloqotda realist, konstruktiv va 
pragmatik yoshlarni koʻrdim. Prezidentimiz 
taʼbiri bilan aytganda, Nobel mukofotining 
boʻlgʻusi sovrindorlari va fazoni zabt etadigan 
kosmonavtlarni kashf etish vaqti keldi. Mirzo 
Ulugʻbek bobomiz XIV asrda rasadxonada 
oʻtirib, yulduzlar xaritasini chizgan boʻlsa, 
endi atmosfera qobigʻini yorib oʻtib, tuganmas 
va bepoyon kosmosda yulduzlardan xabar 
olish navbati bugungi yoshlarga yetdi. Zotan, 
fazoni zabt etuvchi, intellekti bilan dunyoni lol 
qoldirib, Nobel mukofotiga sazovor boʻluvchi 
kim? Albatta, yangi Oʻzbekistonning yangi 
avlod yoshlari!

Bu mashaqqatli yoʻlga oʻzining ilk, biroq 
dadil qadamini qoʻygan Fargʻona shahridagi 
Prezident maktabining 11-sinf oʻquvchisi 
Dilafroʻz Sobirovaning Garvard universitetiga 
100 foizlik grantni qoʻlga kiritganini eshitib 
juda quvongandik. Mana shu qizimizning 
kechagi uchrashuvda soʻzga chiqib, “Yaqin 
kelajakda, albatta, Nobel mukofotini qoʻlga 
kiritaman va jahon minbarida turib oʻzbek 
tilida nutq soʻzlayman”, degani koʻpchilik 
qatori meni ham juda toʻlqinlantirdi. Ha, 
bizning yoshlar bugun mana shunday kuchli, 
aql-zakovatli, oʻziga ishongan yigit-qizlar 
boʻlib voyaga yetmoqda. Axir ularning ortida 

Rektorning yana 20 yashar paytiga 
qaytish orzusi haqida

Sherzodxon QUDRATXOʻJA,
Oʻzbekiston jurnalistika va ommaviy 
kommunikatsiyalar 
universiteti rektori, siyosiy fanlar 
doktori, professor

doim qoʻllab-quvvatlab, barcha imkoniyatlar 
eshigini ochib berayotgan Prezidentimiz 
turibdi!

Imkoniyatlar ham bugun fazo kabi 
kengaymoqda. Davr ilgari faqat oʻqitish bilan 
shugʻullangan oliy oʻquv yurtlarining endi 
startap va loyihalar fabrikasiga aylanishi 
zaruratini kun tartibiga olib chiqmoqda. 
Prezidentimiz tadbirkorlik loyihalari, 
“Kelajakka qadam” dasturi ijrosiga salmoqli 
mablagʻ ajratdi. Chunki bu dastur oliy taʼlim 
muassasalarining bitiruvchi talabalari uchun 
gʻoyat foydali loyiha. Uning asosida 50 
mingdan ortiq yoshlar biznes gʻoyalarini 
haqiqiy tadbirkorlik ishiga aylantira oldi. 
Bizning universitetimiz talabalari ham 300-
500 million, hatto 1 milliard soʻmgacha 
imtiyozli kredit olib, ishbilarmonlik faoliyatini 
mustahkam yoʻlga qoʻydi.

Bundan tashqari, joriy yildan “Kelajak 
tadbirkori” dasturi ham ishga tushiriladi hamda 
yosh tadbirkorlarga 7 yil muddatgacha 15 foizli 
kredit ajratiladi. Uzoq muddatga past foizda 
kattagina mablagʻ berilishi yaqin kelajakda 
yangi tadbirkorlar qatlamini vujudga keltiradi. 
Zero, har yili oʻrta hisobda 600 ming yosh 
mehnat bozoriga kirib kelmoqda. 2030-yilga 
borib bu koʻrsatkich 1 millionga yetadi. Shu 
bois, yoshlarni oʻziga mos va xos ish bilan 
taʼminlash hamda buning uchun barcha zarur 
sharoitni yaratish eng muhim masaladir.

Endi har payshanba barcha tashkilotlarda 
Yoshlar kuni boʻladi. Aynan shu kuni 
sohaga masʼul rahbarlar mahalla, maktab 
va texnikumlarga borib, yoshlarni tinglaydi 
va muammosini hal qiladi. Bu jarayon 
universitetlarda ham oʻziga xos tarzda tashkil 
etiladi.

Muloqot davomida yana bir raqam meni 
juda xursand qildi. Bugun xorijiy tilni bilish 
darajasi boʻyicha sertifikatli yoshlar soni 600 
mingdan oshibdi. 600 ming-a! Chet tillarni 
mukammal biladigan oʻgʻil-qizlar safini 
kengaytirish uchun esa chakana imkoniyatlar 
yaratilmadi axir: bepul onlayn darslar deysizmi 
yoki oʻquv markazlarida qoʻshimcha darslarmi, 
xalqaro IELTS imtihonida 7 ball va undan 
yuqori natijani koʻrsatgan yoshlarning test 
uchun toʻlov miqdorlari qoplab berilishi ham 
yoshlarning qoʻshimcha tillarni oʻrganishi 
uchun haqiqiy undov boʻldi.

Yaratilgan bunday sharoitlar tufayli soʻnggi 
3-4 yilda xalqaro va milliy til sertifikatiga ega 
yoshlar soni keskin oshdi. Bu, ayniqsa, oliy 
taʼlim muassasasiga imtihon topshirayotgan 
yigit-qizlar misolida yaqqol koʻrinib turibdi. 
Masalan, bu yil universitetga oʻqishga qabul 
qilingan 10 talabamizning 9 nafarida xorijiy 
tilni bilish darajasi boʻyicha sertifikat bor.

Uchrashuv davomida Oliy taʼlim, fan va 
innovatsiyalar vazirligiga “Mening birinchi 
kasbim” dasturini boshlash vazifasi topshirildi. 
Bunda amaliyot asosida oliygoh bitiruvchilari 
oʻrtasida tanlov oʻtkazilib, endi ularga oyiga 
2 million soʻmgacha stipendiya toʻlanadi. Shu 
asnoda bu loyihaga oliy taʼlim muassasalari 
ham bevosita masʼul boʻladi.

Rektor siyosati va amaliyoti Prezidentimiz 
siyosati ijrosidir. Prezident siyosati proaktiv 
boʻlsa, rektor faoliyati ikki karra proaktiv 
boʻlishi kerak! Rektor faoliyati haqida 
yozganda, xotiralar beixtiyor yoshlikka 
chorlaydi. Oʻtgan asrning 90-yillarida OTM 
talabalarining Talabalar shaharchasida izgʻib 
yurgani yodimga tushib ketdi. Bizda hozirgidek 
imkoniyat yoʻq edi. Bugungidek UMID va 
ISHONCH ham yoʻq edi. Hayot charxpalagi bir 
aylanib, yana 20-25 yashar chogʻimga qaytib 
qolsam qaniydi…

Muloqot soʻngida xorazmlik 10 yashar 
Otamurod ajib shevada jonli qoʻshiq ijro etib, 
hammaning yuragini zavqqa toʻldirdi. Soʻng 
dadil qadamlar bilan Prezidentimiz huzuriga 
erkin borib, suratga tushdi. Keyin davlatimiz 
rahbariga past ovozda nimalardir dedi. 
Prezidentimiz samimiy kulib, mikrofonga 
qaytgach, bizga uning gapini aytdi: 
“Otamurod: “Janob Prezident, savlatingiz 
bosib hayajonlandim. Boʻlmasa, bundan ham 
zoʻr aytib berardim”, dedi”. Barcha qarsak 
chaldi.

Endi Otamurod uyiga — Yangibozor 
tumaniga Prezident sovgʻasi bilan qaytadi. Oq 
yoʻl senga, bolajon!

IMKONIYATLAR HAM BUGUN FAZO KABI 
KENGAYMOQDA. DAVR ILGARI FAQAT 
OʻQITISH BILAN SHUGʻULLANGAN OLIY OʻQUV 
YURTLARINING ENDI STARTAP VA LOYIHALAR 
FABRIKASIGA AYLANISHI ZARURATINI KUN 
TARTIBIGA OLIB CHIQMOQDA.

Oʻzbekiston bilan AQSH oʻrtasida toʻgʻridan toʻgʻri havo yuk aloqalarini 
yoʻlga qoʻyilishi mamlakat tashqi savdo strategiyasida sifat jihatidan yangi bosqichni 

shakllantirishi mumkin.

JAMIYAT

Boshlanishi 1-betda

Statistik maʼlumotlarga koʻra, soʻnggi 8-yilda 
yurtimizda 120 million kvadrat metr yoki 600 
mingdan ziyod xonadon qurilib, foydalanishga 
topshirilgan. Uy sotib olish niyatidagi 541 
ming yurtdoshimizga jami 103 trillion soʻmga 
teng ipoteka krediti va subsidiya ajratilgan. Bu 
jarayon nafaqat qurilish sohasi, balki qurilish 
materiallari sanoati rivojiga ham xizmat qiladi. 
Koʻplab hududlarda mazkur soha iqtisodiy 
drayverga aylandi. Urbanizatsiya darajasining 
1991-yildagi 40,3 foizdan hozirgi 51 foizga 
yetgani ham ana shu tizimli islohotlar natijasi.

Jumladan, Surxondaryo viloyatida ham uy-
joy qurilishi yoʻnalishida keng koʻlamli ishlar 
bajarilmoqda. Xususan, 2020-2024-yillarda 
vohada 16 ming 256 xonadonli koʻp qavatli uy-
joylar qurilib, foydalanishga topshirildi. Oʻsha 
yillari 3 mingga yaqin hamyurtimizga 92,8 
milliard soʻmlik subsidiya berilgani aholining 
ijtimoiy himoyasini kuchaytirdi. Oʻtgan yilda 
esa 9200 xonadondan iborat 156 ta uy-joy 
qurilib, foydalanishga topshirilgan. Bu raqamlar 
shunchaki hisobot emas, balki minglab oilalar 
hayotida yangi bosqich boshlangani, farzandlar 
uchun munosib sharoit yaratilgani, ota-onalar 
qalbiga xotirjamlik kirgani alomatidir.

— Xalqimizda azaldan “Uyi borning 
oʻyi boʻlmaydi” degan hikmat bor. Bu bejiz 
aytilmagan. Chunki inson oʻz uyiga ega 
boʻlgandagina ertangi kunga ishonch bilan 
qaraydi, farzandlari kamoli uchun mustahkam 
poydevor yaratadi, mehnati samarasini 
roʻzgʻori ravnaqiga bagʻishlaydi. Termizda 
toʻrt qavatdan yuqori imorat qurib boʻlmaydi, 
yeri mos kelmaydi degan gap yurardi. Lekin 
1980-yillarda 16 qavatli bitta bino qurilgan — 
viloyat hokimligi binosi. Hech kim “Bu bino 
qurilgan joy ham shu shaharda-ku”, deb eʼtiroz 
bildirmasdi. Endi bilsak, buning uchun iqtisodiy 
qudrat, malakali mutaxassis, kelajakka yorugʻ 
yuz bilan qaraydigan xalq kerak ekan, — deydi 
xalq deputatlari Surxondaryo viloyati kengashi 
deputati, filologiya fanlari doktori Poyon 
Bakirov. — Mana, hozir viloyat markazining 

Ayni paytda Oʻzbekiston mintaqaviy 
geoiqtisodiyotning rivojlanish modeli doirasida 
AQSH bilan industrial sanoat, investitsiya va 
institutsional hamkorlikni jadallashtirishga 
alohida eʼtibor qaratmoqda. Hamkorlikning 
mohiyati faqat savdo hajmini oshirish 
bilan cheklanib qolmayapti. Asosiy eʼtibor 
yuqori qoʻshilgan qiymat yaratish, sanoat 
kooperatsiyasini chuqurlashtirish va milliy 
iqtisodiyotni global qiymat zanjirlariga toʻliq 
ulashga qaratilmoqda. Davlatimiz tomonidan 
ilgari surilayotgan tashabbuslar iqtisodiyotni 
xomashyoga tayanadigan modeldan industrial, 
texnologiyaga asoslangan va eksportga 
yoʻnaltirilgan iqtisodiy tuzilmaga olib chiqishni 
maqsad qilgan.

Soʻnggi yillarda AQSH rasmiy vakillarining 
Oʻzbekistonga faol tashriflari, ikki davlat 
rahbarlarining muntazam muloqotlari tasodifiy 
emas. Yuksak siyosiy doʻstlik eʼtirofi ochiq, 
koʻp vektorli va ikki tomonlama manfaatlarga 
asoslangan iqtisodiy hamkorlikning amaliy 
natijasi sifatida namoyon boʻlmoqda.

Shu nuqtayi nazardan, Oʻzbekiston — AQSH 
munosabatlarining keng koʻlamdagi yangi 
bosqichi mamlakatimizning jahon iqtisodiy 
tizimidagi rolini qayta belgilash, global qiymat 
zanjirlarida passiv ishtirokchidan faol subyektga 
aylanish hamda uzoq muddatli barqaror 
rivojlanishni taʼminlashga qaratilgan siyosiy va 
iqtisodiy tanlovidir.

Raqamlar ortidagi mazmun
Prezidentimizning amaliy tashrifi 

doirasidagi muzokaralarda qayd etilgan 
iqtisodiy koʻrsatkichlar Oʻzbekiston — AQSH 
munosabatlari faqat miqdor emas, sifat jihatidan 
ham tubdan oʻzgarib borayotganini yaqqol 
namoyon etmoqda. Xususan, 2017-2025-yillar 
oraligʻida oʻzaro tovar ayirboshlash hajmi 4,7 
barobar oshib, 215 million dollardan 1 milliard 
dollarga yetishi munosabatlar qisqa muddatli 
konyunktura doirasidan chiqib, barqaror va 
institutsional tendensiyaga aylanganidan dalolat 
beradi.

Ushbu jarayonda eksport hajmining 9,1 
barobar oʻsib, 291,7 million dollarga yetishi 
Oʻzbekiston tashqi savdosida passiv ishtirokchi 
maqomidan faol eksportchi maqomiga 
oʻtayotganini koʻrsatadi. Shu bilan birga, 
import hajmi 712,3 million dollarga yetishi 
mamlakat iqtisodiyotida yuqori texnologiyali 
uskunalar, mashinalar va xizmatlarga talab 
izchil ortib borayotganini anglatadi. Mamlakat 
uchun industrial yangilanish ishlab chiqarish 
quvvatlarini modernizatsiyalash va iqtisodiyot 
tarkibiy oʻzgarishlarning aniq belgisi sifatida 
namoyon boʻladi.

Investitsiya sohasidagi koʻrsatkichlar esa 
Oʻzbekiston — AQSH hamkorligining yanada 
chuqur institutsional bosqichga oʻtganini 

XOTIRJAM  YASHASHDAN  ULUG‘ROQ  MAQSAD  YO‘Q

Sherzod QURBONOV, 
iqtisodiy tahlilchi

tasdiqlaydi. AQSHdan jalb qilingan toʻgʻridan 
toʻgʻri investitsiya va kreditlar hajmining 
64 barobar oshib, 2025-yilda 383,2 million 
dollarga yetishi bu hamkorlik tasodifiy yoki 
qisqa muddatli emasligini koʻrsatadi. Umuman 
olganda, 2017-2025-yillar davomida AQSHdan 
Oʻzbekiston iqtisodiyotiga kiritilgan investitsiya 
va kreditlar jami 2,9 milliard dollardan 
oshgan. 2026-yil 1-fevral holatiga koʻra, 
mamlakatimizda AQSH kapitali ishtirokidagi 
346 ta korxona faoliyat yuritmoqda.

Eng muhim jihat shundaki, eksport 
tarkibida xizmatlar ulushining 81 foizga 
yetishi Oʻzbekiston tashqi iqtisodiy modelining 
xomashyo eksportiga emas, balki bilim, raqamli 
yechimlar, moliyaviy, axborot va logistika 
xizmatlariga tayanayotganini koʻrsatadi. Bu 
global qiymat zanjirlarida past qoʻshilgan 
qiymatli segmentlardan yuqori intellektual 

segmentlarga bosqichma-bosqich koʻtarilishga 
qaratilgan ongli va uzoq muddatli harakatdir.

Ummon ortidan kirib kelgan kapital 
ishtirokidagi 350 ga yaqin korxona faoliyat 
yuritishi tashqi tomondan oddiy statistik 
koʻrsatkichdek qabul qilinishi mumkin. 
Biroq bu raqamlar ortida minglab oilalarning 
barqaror daromadi, ish bilan bandligi, hayot 
sifati va turmush farovonligi mujassam. Bu 

yangi ish oʻrinlari, kasbiy oʻsish imkoniyatlari, 
zamonaviy bilim va texnologiyalarni 
oʻzlashtirish demakdir. Tabiiy savol tugʻiladi: 
keng koʻlamli islohotlarsiz, ochiqlik siyosati va 
faol harakatlarsiz shuncha xorijiy korxonalarni 
jalb qilish mumkinmidi? Bu amalda mumkin 
emas.

Soʻnggi yillarda iqtisodiyot sohasida amalga 
oshirilgan keng koʻlamli islohotlar aynan 
shu natijalarning asosiy manbaidir. Qonun 

ustuvorligi, institutsional barqarorlik va ochiq 
iqtisodiy siyosat fuqarolik jamiyatining izchil 

rivojlanishi uchun ham mustahkam asos boʻlib 
xizmat qilmoqda.

Shu maʼnoda, AQSH bilan iqtisodiy 
hamkorlikka oid ushbu koʻrsatkichlar oddiy 
hisobot raqamlari emas, balki Oʻzbekiston 
iqtisodiyotining yangi rivojlanish bosqichiga 
koʻtarilayotganini, jahon iqtisodiy tizimida oʻz 

oʻrnini tobora mustahkamlab borayotganini 
aks ettiruvchi strategik indikatorlar sifatida 
baholanishi lozim. 

Institutsional hamkorlik va 
qoʻshimcha qiymat yaratish
Havo logistikasini rivojlantirish gʻoyasi 

nazariy taklif emas, balki davlat rahbariyati 

darajasida ilgari surilgan va xalqaro hamkorlar 
tomonidan eʼtirof etilgan amaliy yoʻnalish 

ekanini alohida taʼkidlash lozim. Xususan, 
davlatimiz rahbarining AQSHga avalgi oliy 
darajadagi tashrifi chogʻida “Uzairways” va 
“Boeing” kompaniyalari oʻrtasida samolyotlarni 
yetkazib berish boʻyicha shartnoma imzolangani 
hamda ushbu qaror ijobiy baholangani 
mamlakatimiz aviatsiya salohiyatiga ishonchning 
aniq ifodasi boʻldi. Bu eʼtirof Oʻzbekistonning 
faqat yoʻlovchi tashuvchi davlat emas, balki 
mintaqaviy va transkontinental havo logistikasi 
xabi sifatida shakllanish imkoniyatiga ega 
ekanini koʻrsatdi.

Aviaparkni yangilash va kengaytirishga 
qaratilgan ushbu qaror strategik jihatdan havo 
yuk logistikasini diversifikatsiyalash, xalqaro 
yuk tashuvchi yoʻnalishlarni ochish va uzoq 
bozorlar bilan toʻgʻridan toʻgʻri aloqalarni yoʻlga 
qoʻyish uchun mustahkam infratuzilmaviy 
zamin yaratadi. Ayniqsa, AQSH bilan toʻgʻridan 
toʻgʻri havo yuk aloqalarini rivojlantirish nuqtayi 
nazaridan mazkur aviakemalar parkning texnik 
imkoniyatlari, xavfsizlik standartlari va xalqaro 
sertifikatlarga mosligi hal qiluvchi ahamiyat 
kasb etadi.

Bu qarorni havo transporti sohasidagi 
alohida xarid sifatida emas, balki geoiqtisodiy 
strategiyaning uzviy qismi sifatida baholash 
maqsadga muvofiq. Chunki aviatsiya 
salohiyatini oshirish orqali Oʻzbekiston tashqi 
savdo geografiyasini kengaytiradi, logistika 
zanjirlarida tranzit davlatlarga bogʻliqlikni 
qisman kamaytiradi va yuqori qoʻshilgan 
qiymatga ega mahsulotlar eksporti uchun vaqt 
va ishonch omillarini taʼminlaydi. Bu esa, oʻz 
navbatida, investorlar qarorlariga ijobiy taʼsir 
koʻrsatib, ishlab chiqarishni aynan Oʻzbekiston 
hududida joylashtirishni ragʻbatlantiradi.

Shu maʼnoda, davlatimiz rahbarining 
aviaparkni yangilash tashabbusi havo 
logistikasini rivojlantirish boʻyicha ilgari 
surilayotgan takliflar uchun siyosiy va 
institutsional asos vazifasini bajaradi. U 
mamlakatning tashqi iqtisodiy siyosatda 
quruqlik logistikasiga tayanadigan anʼanaviy 
modelni saqlagan holda havo transportini 
strategik qoʻshimcha kanal sifatida faol ishga 
tushirishga tayyor ekanini namoyon etadi.

Natijada quruqlik yoʻlaklari hajm va 
mintaqaviy integratsiyani taʼminlovchi bazaviy 
yoʻnalish sifatida qolar ekan, havo logistikasi 
Oʻzbekistonni AQSH kabi uzoq va yuqori talabli 
bozorlar bilan toʻgʻridan toʻgʻri bogʻlaydigan, 
yuqori qoʻshilgan qiymatli iqtisodiyotni 
qoʻllab-quvvatlovchi strategik vositaga aylanib 
bormoqda. Bu ikki yoʻnalishning uygʻun rivoji 
esa ikki karra chegaralangan davlat uchun 
geografiyadan kelib chiqadigan cheklovlarni 
infratuzilma, texnologiya va siyosiy qarorlar 
orqali boshqarish mumkin ekanini amalda 
isbotlaydi.

Havo logistikasining 
Oʻzbekiston tashqi savdosi 

tarkibiga taʼsiri
Xalqaro savdoda logistika infratuzilmasi 

mamlakatlarning global qiymat zanjirlariga 
integratsiya darajasini belgilab beruvchi asosiy 
omillardan biri. Transport vaqtining qisqarishi 
eksport hajmini oshirish bilan birga mahsulot 
sifati yaxshi saqlanishiga olib keladi. Ayniqsa, 

havo yuk transporti yuqori qoʻshilgan qiymatga 
ega, tez yetkazib berishni talab qiluvchi va 
standartlarga qatʼiy bogʻliq mahsulotlar eksporti 
uchun hal qiluvchi ahamiyat kasb etadi.

Jahon banki maʼlumotlariga koʻra, havo 
transporti orqali savdo dunyo tovar aylanmasining 
nisbatan kichik ulushini tashkil etsa-da, qiymat 
ifodasida eng yuqori segmentlarni qamrab oladi. 
Shu jihatdan Oʻzbekiston bilan AQSH oʻrtasida 
toʻgʻridan toʻgʻri havo yuk aloqalarini yoʻlga 
qoʻyilishi mamlakat tashqi savdo strategiyasida 
sifat jihatidan yangi bosqichni shakllantirishi 
mumkin.

AQSH bozorining institutsional xususiyatlari 
Oʻzbekiston uchun xomashyo eksportidan 
koʻra, tayyor va chuqur qayta ishlangan 
mahsulotlar eksportini ustuvor qilishni taqozo 
etadi. “International Trade Centre” tahlillariga 
koʻra, AQSH importida farmatsevtika, tibbiy 
mahsulotlar, tayyor toʻqimachilik buyumlari va 
organik oziq-ovqat mahsulotlari yuqori ulushga 
ega boʻlib, ushbu segmentlar standartlashtirish 
va sertifikatlash darajasi yuqori boʻlgan 
mahsulotlarni talab qiladi.

Farmatsevtika sohasida AQSH dunyodagi 
eng yirik bozor hisoblanadi. AQSHda sogʻliqni 
saqlash xarajatlarining yuqori darajasi 
va profilaktikaga yoʻnaltirilgan isteʼmol 
modeli shakllanishi vitaminlar, biologik faol 
qoʻshimchalar va dorivor oʻsimliklar asosida 
tayyorlangan mahsulotlarga barqaror talabni 
taʼminlaydi. Bu esa Oʻzbekiston uchun havo 
logistikasiga mos, yuqori qiymatli eksport 
yoʻnalishini shakllantirish imkonini beradi.

Toʻqimachilik sohasida esa AQSH isteʼmol 
bozorida ekologik tozalik, ijtimoiy javobgarlik va 
barqaror ishlab chiqarish mezonlariga muvofiq 
mahsulotlarga talab tobora ortib bormoqda. 
Xalqaro savdo tashkilotlari maʼlumotlariga 
koʻra, organik paxta asosida ishlab chiqarilgan 
tayyor kiyim-kechak mahsulotlari yuqori 
qoʻshilgan qiymat segmentida joylashgan 
boʻlib, bu Oʻzbekiston uchun xom paxta 
eksportidan tayyor mahsulot eksportiga oʻtish 
orqali qiymatni mamlakat ichida saqlab qolish 
imkonini yaratadi.

Agrosanoat sohasida havo yuk logistikasi 
quritilgan meva-sabzavot, yongʻoq va bodom, 
asal va organik oziq-ovqat mahsulotlari kabi 
yuqori narx segmentiga moʻljallangan tovarlar 
uchun iqtisodiy jihatdan maqbul hisoblanadi. 
Maʼlumotlarga koʻra, AQSH isteʼmolchilarining 
sogʻlom turmush tarziga yoʻnaltirilgan oziq-
ovqat mahsulotlariga talabi uzoq muddatli 
tendensiyaga aylangan.

Shu bilan birga, havo logistikasi rivoji nafaqat 
tovarlar, balki xizmatlar eksporti uchun ham 
institutsional zamindir. Axborot texnologiyalari, 
injiniring, arxitektura va dizayn xizmatlari 
xalqaro bozorlarda jismoniy logistikaga bogʻliq 
boʻlmagan holda qiymat yaratadi. Xizmatlar 
savdosi global qiymat zanjirlarida eng tez oʻsib 
borayotgan segmentlardan biri hisoblanadi.

Xulosa qilib aytganda, Oʻzbekiston bilan 
AQSH oʻrtasida toʻgʻridan toʻgʻri havo yuk 
aloqalarini rivojlantirish tashqi savdo hajmini 
mexanik ravishda oshirish bilan cheklanmaydi. 
Bu yoʻnalish investitsiya qarorlarini 
shakllantirish, ishlab chiqarishni joylashtirish 
mantigʻini belgilash hamda qoʻshimcha qiymat 
qaysi iqtisodiy makonda yaratilib, saqlanib 
qolishini hal qiladigan strategik omilga aylanib 
bormoqda. Havo logistikasi orqali vaqt, sifat 
va ishonch omillari iqtisodiy ustunlik kasb etar 
ekan, mamlakat tashqi bozorlarda faqat yetkazib 
beruvchi emas, balki global qiymat zanjirlarining 
faol ishtirokchisi sifatida namoyon boʻladi.

oʻzida 50-60 ta, Denov tumanida 20-30 ta 
shunday 16 qavatdan yuqori osmonoʻpar, 
mustahkam, zamonaviy uylar qurilyapti. Koʻrib, 
faxrlanib ketasiz.

Termiz, Jarqoʻrgʻon, Angor, Boysun hamda 
Sariosiyo tumanlarida bunyod etilayotgan 
“Yangi Oʻzbekiston” massivlari keng miqyosli 
bunyodkorlik gʻoyalarining amaliy ifodasiga 
aylanmoqda. Ushbu massivlar nafaqat koʻrkam 
arxitekturasi, balki zamonaviy muhandislik-
kommunikatsiya tarmoqlari bilan taʼminlangani, 
energiya tejovchi va zilzilabardosh materiallar 
asosida qurilayotgani bilan ham ahamiyatli. 
Keng va ravon koʻchalar, bolalar maydonchalari, 
yashil hududlar, ijtimoiy infratuzilma obyektlari 
inson uchun munosib turmush muhitini 
yaratishga xizmat qiladi.

— Birgina oʻtgan  yilning oʻzida tumanlardagi 
ushbu massivlarda 45 ta koʻp qavatli turar 
joyning foydalanishga topshirilgani bu yerga 
koʻchib kelgan 1568 oila hayotidagi unutilmas 
voqeaga aylandi. Chunki bu xonadonlar ular 
uchun faqat yangi manzil emas, balki uzoq yillik 
orzularining roʻyobi, — deydi viloyat qurilish 
va uy-joy kommunal xoʻjaligi bosh boshqarmasi 
mutaxassisi Bekmuhammad Azimov. — Termiz 
shahri misolida aytadigan boʻlsak, “Farovon-3” 
massivi va Manguzar mahallasi hududida bunyod 
etilayotgan 39 ta, Saxovat mahallasidagi 22 ta 9 
va 16 qavatli turar joylar, ularni muhandislik-
kommunikatsiya tarmoqlari bilan taʼminlash 
ishlari jadal bajarilmoqda. Bu jarayonda 
hududning elektr taʼminoti, ichimlik suv, oqova 
suv tizimi, isitish va yoʻl infratuzilmasi ham 

yaxshilanadi. Chunki zamonaviy shahar, avvalo, 
mustahkam infratuzilmaga tayanadi. Shu 
jihatlarga alohida eʼtibor qaratilmoqda. 

Termiz shahri nafaqat Surxondaryo viloyati 
markazi, balki butun janubiy hududning iqtisodiy, 
madaniy va strategik tayanch nuqtasidir. Bugun 
ushbu shahardagi keng koʻlamli qurilish 
va obodonlashtirish ishlari uning mutlaqo 
yangi qiyofada shakllanayotganidan dalolat 
bermoqda. Bu yerda eskirgan uy-joy fondini 
bosqichma-bosqich yangilash, binolarning 
zilzilabardoshligini oshirish, fasad va ichki 
muhitni zamonaviy talablarga moslashtirish 
— bularning barchasi inson xavfsizligini 
taʼminlash va qulay sharoit yaratishga 
qaratilgan. Yirik va istiqbolli loyihalar asosida 
“Termiz — ekoshahar” massivi hamda Denov 

tumanida “Yangi Oʻzbekiston” massivi bunyod 
etilishi rejalashtirilgan. Mazkur loyihalar 
doirasida 100 ga yaqin 9-16 qavatli turar joy, 
yashil hududlar barpo etilishi, piyodalar va 
velosiped yoʻlaklari yotqizilishi, energiya 
tejovchi texnologiyalar, zamonaviy drenaj 
va suv tejamkor tizimlar oʻrnatilishi koʻzda 
tutilmoqda. Yangi maktablar, bogʻchalar, 
tibbiyot muassasalari, savdo va xizmat 
koʻrsatish obyektlari barpo etish orqali esa 
aholi uchun yaxlit ijtimoiy muhit yaratiladi. 

Davlatimiz rahbari “Eng avvalo, odamlarimiz 
islohotlar samarasini kelajakda emas, balki 
bugun oʻz hayotida his etishlari zarur”, degan 
edi. Ilgari surilgan bu gʻoya nafaqat shior, balki 
amaliy qadamlar bilan har bir insonning hayotida 
oʻz natijasini namoyon qilmoqda.

— Joriy yilda ham Surxondaryo viloyatida 
8200 xonadondan iborat 42 ta turar joy qurilishi 
rejalashtirilgan boʻlib, loyihalashtirish va 
smeta ishlari toʻliq bajarildi. Qurilish ishlari 
nihoyasiga yetsa, minglab oilalar uchun 
har bir xonadon nafaqat yashash maskani, 
balki oilaviy barqarorlik, mehr-muhabbat va 
kelajakka ishonch ramzi boʻladi, — deydi 
viloyat qurilish va uy-joy kommunal xoʻjaligi 
bosh boshqarmasi shoʻba boshligʻi Sahobiddin 
Norqulov.

Bu uylarning bir qismi davlat dasturlari 
asosida, jumladan, “Yangi Oʻzbekiston” 
massivlari loyihasi doirasida barpo etilayotgan 
boʻlsa, qolgan qismini esa xususiy tadbirkorlar 
talab yuqori boʻlgan hududlarda qurmoqda. 
Bu davlat va xususiy sektor hamkorligi 
samarali yoʻlga qoʻyilganini koʻrsatadi. 
Uy-joy siyosatidagi bunday keng koʻlamli 
islohotlar faqat kvadrat metrlar yoki statistik 
raqamlar bilan oʻlchanmaydi. Aksincha, bu 
— inson qadrini ulugʻlash, turmush sharoitini 
yaxshilash, farovonlik sari qatʼiy qadam 
tashlash demakdir. Zero, inson baxtli boʻlsa, 
jamiyat baxtli boʻladi. Jamiyat farovon boʻlsa, 
Vatan ravnaq topadi.

Surxondaryoda barpo etilayotgan yangi 
massivlar, renovatsiya ishlari, rejalashtirilgan 
yirik loyihalar bir haqiqatni yana bir bor 
tasdiqlaydi: yurtimizda inson qadri barcha 
narsadan ustun. Aynan shu ustuvor gʻoya 
islohotlar mazmun-mohiyatini belgilab 
bermoqda.

Sarvar TOʻRAYEV, 
“Yangi Oʻzbekiston” muxbiri

Bugun mamlakatimizdagi islohotlar markazida inson manfaati, qadri va farovon 
hayoti turibdi. Buni, eng avvalo, uy-joy siyosati misolida ham yaqqol koʻrish mumkin. 

Zero, insonning xotirjamligi, oilaviy baxti, ertangi kunga ishonchi, avvalo, uyi bor-
yoʻqligi bilan bogʻliq.

Boylik orttirish, siyosiy maqsadlariga osonlik 
bilan erishishning ming xil yoʻllarini topishning 
haddini olgan ayrim davlatlar eski davrlarni 
qoʻmsashdan iborat niyatlarini baralla aytishdan 
uyalmayapti. 

Ular bugun mustaqillik tufayli oʻz milliy 
taraqqiyotida misli koʻrilmagan darajada rivoj 
topib borayotgan, dunyo hamjamiyatida taʼsirli 
kuchga ega boʻlayotgan mintaqa va davlatlardan 
“koʻz uzolmayapti”. Biroq tarix gʻildiragini aslo 
toʻxtatib boʻlmaydi. Istiqlol nashidasini torta 
boshlagan oʻzbek xalqi esa eskicha yashashni 
xohlamaydi. Biz uchun mustaqillik — ortga 
qaytmas yoʻl. Bu yoʻl oʻzini ongli ravishda 
anglaganlar yoʻliga aylandi. 

Bularning bari boshqalar qatori oʻzbek 
xalqining ham koʻplab masalalarga, masalan, 
turmush tarzimiz, oʻzaro munosabatlarimiz, 
oʻqishga, ishga qarashlarimizni zamonga moslab 
oʻzgartirish, takomillashtirishni talab qilmoqda. 
Nazarimizda, koʻp vaqt sarflab, muayyan 
miqdordagi moddiy neʼmatlar yaratish uchun 
ortiqcha mablagʻ ishlatish, songa emas, sifatga 
eʼtibor berish, ishlab chiqarishda ekstensiv yoʻldan 
voz kechib, intensiv yoʻlga oʻtish, ish samaradorligi 
kam, uzoq yillar davomida ishlatib kelingan eski 
texnikani bir chetga surib, kam xarajatli va yuqori 
sifatli texnologiyalarga oʻtish payti kelganini 
tezroq anglashimiz kerakka oʻxshaydi. 

Chunki bugun dunyoda barcha sohalarda sodir 
boʻlayotgan musobaqalar, milliy manfaatlarni 
himoya qilish yoʻlidagi toʻgʻri-notoʻgʻri siyosatlar, 
mafkuraviy-maʼnaviy tahdidlar bizni ogʻir sinovlar 
kutayotganidan darak beradi. 

“Avvalo, xalqimiz manfaatlariga javob 
beradigan ichki va tashqi siyosatimizni qatʼiy 
amalga oshirishimiz zarur. Bu yoʻlda duch 
kelishimiz mumkin boʻlgan barcha toʻsiq va 
gʻovlarni hisobga olishimiz, ulardan talafotsiz 
oʻtish choralarini koʻrishimiz, turli ogʻir sinovlar 
va oldindan bashorat qilib boʻlmaydigan xavf-
xatarlarni yengib oʻtishga qodir boʻlgan milliy 
davlatchiligimiz asoslarini mustahkamlashimiz 
talab etiladi”, deydi Prezidentimiz.

Darhaqiqat, juda toʻgʻri va oʻz oʻrnida aytilgan 
fikrlar! Milliy manfaatlarimizga zid keluvchi 
turli-tuman xavf-xatarlar, maʼnaviy-mafkuraviy 
tahdidlar allaqachon bizni ham bezovta 
qilmoqda. Buni anglab ham yetganmiz. Ammo 
ruhiyatimizdagi konservativ tafakkur tarzidan 
qutula olmayotganimizni ham, “bizga boʻlaveradi” 
qabilidagi holatdan voz kechish davri oʻtib 
ketayotganini ham yoddan chiqarib boʻlmaydi. 

Bular barchamizdan gʻaflatdan qutulishni, har 
tomondan kelayotgan tahdidlardan ogoh boʻlishni 
talab qiladi. Mamlakatimiz yetakchisi ham 
bejiz vatan va xalq taqdiriga nisbatan tahdidlar 
kuchaygan vaziyatda aynan millat fidoyilari — 
uygʻoq qalbli ziyolilar, shoir va adiblar, sanʼat 
namoyandalari, maʼnaviyat va maʼrifat sohasi 
xodimlari jasorat bilan maydonga chiqqanlar, 
deb oʻtgan asr boshlarida xalqimizni ozodlik va 
ilm-maʼrifat uchun kurashga chorlagan jadid 
bobolarimizni eslagani yoʻq. 

Inson tabiatan shunday yaralganki, uning 
koʻzi ochiq, tirikchilik, turmush tashvishlari 
gʻamida tinimsiz harakatda boʻladi. Biroq u 
gʻaflatda boʻlishi ham mumkin. U har doim 
odamlar orasida. Ishga, oʻqishga boradi-keladi. 
Turli-tuman tadbirlarda qatnashadi, tashqaridan 
faoldek koʻrinadi. Ammo aslida-chi? Aslida, u 
faqat oʻzini oʻylaydi. Tevarak-atrofda boʻlayotgan 
voqea-hodisalar uni qiziqtirmaydi. Tadbirlarda 
barchaning ishtirok etayotgani tufayligina “oʻzini 
koʻrsatadi”. Koʻchada, mahallada, tumanda, 
viloyatda, mamlakatda, dunyoda sodir boʻlayotgan 
hodisalar uni qiziqtirmaydi. Oʻz taqdirini hal 
etishda ham oʻziga suyanmaydi, davlat va millat 
kelajagi haqida qaygʻurishni xayoliga keltirmaydi. 
Qanday jamiyatda, qaysi mafkuralar asosida 
yashashining farqi yoʻq. Uning shiori: “Menga 
nima!”, “Och qornim, tinch qulogʻim”, “Bir 
piyola choyim, bir burda nonim boʻlsa boʻldi”, 
“Bu mayda-chuyda ishlar, eʼtibor bermasa ham 
boʻlaveradi” kabilardan iborat. Ana shunday 
odamlarni gʻaflatdagi kishilar deyish mumkin. 
Afsuski, bundaylar oramizda bor. 

Xoʻsh, “gʻaflat” nimani anglatadi? Gʻaflat 
insonning aql va qalb koʻzini koʻr qiladi, 
boʻlayotgan hodisalar, haqiqat va oxirat 

Abduxalil MAVRULOV, 
tarix fanlari doktori, professor

masʼuliyatidan bexabarlik hamda loqaydlik 
holatiga tushiradi. Gʻaflat — maʼnaviy koʻrlik, 
atrofdagi ibratli hodisalarni koʻra turib, ulardan 
xulosa chiqarishga ragʻbat bermaydi. 

Sharq tafakkur olamida gʻaflat masalasiga 
nisbatan oʻta jiddiy munosabatda boʻlingan. 
Masalan, undan qutulish uchun qalbni yaxshi 
narsalar bilan toʻldirish lozimligi, shuningdek, 
gʻaflat insonni jaholatga chaqirishi, har bir insonda 
uning borligi dunyo matohlari va havoyi orzular 
ortidan quvishga undaydigan salbiy holat ekaniga 
alohida diqqat qilingan. Buyuk mutafakkir Abu 
Homid Gʻazzoliy bunday yozadi: “Gʻaflat afsus-
nadomatni keltirib chiqaradi va neʼmatning 
qoʻldan ketishiga sabab boʻladi. U Allohning 
yoʻlini pardalaydi, hasadning kuchayishi va 
kishining ozorlanishiga sabab boʻladi...”. 

Koʻhna Sharqning yana bir allomasi, 
vatandoshimiz Xoja Samandar Termiziy ijodida 
ham koʻplab tarbiyaviy-maʼnaviy masalalar 
qatorida gʻaflat, uning inson, vatan taqdiridagi 
zarariga alohida eʼtibor beriladi. Uning fikricha, 
dushman har doim insonning gʻaflatda qolishini 
kutadi. Dushman uchun muhimi odamning 
gʻaflatda qolishidir. 

Albatta, keyingi yillarda, ayniqsa, soʻnggi 
8-9 yil mobaynida mamlakatimizda kechayotgan 
keng koʻlamli islohotlar tufayli odamlarimizning 
maʼnaviy olamida jiddiy sifat oʻzgarishlari sodir 
boʻlmoqda. Oʻz taqdirini millat va vatan taqdiri 
bilan uzviy bogʻlash, islohotlarning shunchaki 
kuzatuvchisi emas, aksincha, faol ishtirokchisi 
sifatida namoyon etadiganlar safi tobora koʻpayib 
bormoqda. Biroq odamlar orasida hali ham 
gʻaflat uyqusida yotgan, maʼnaviy-mafkuraviy 
uygʻonishni xayoliga ham keltirmayotgan, 
dunyoda sodir boʻlayotgan voqea-hodisalardan 
adolatli xulosa chiqarishga harakat qilmayotgan 
ayrim vatandoshlarimizning borligi, hech 
shubhasiz, jamiyatda muayyan eʼtirozlarga sabab 
boʻlishi tayindir. 

Shu nuqtayi nazardan, ana shunday odamlarni 
gʻaflat uyqusidan chiqarishning quyidagi yoʻllari 
haqida subyektiv fikrlarni bayon etishni maqsadga 
muvofiq deb bildik. 

Birinchidan, insonning gʻaflatdan uygʻonishi 
tarixni, xususan, milliy tarixni oʻrganish, his etish, 
undan zarur xulosalar chiqarishi asosida roʻy 
beradi. Tarixni inkor etish oʻzlikni inkor etish, 
pirovard oqibatda oʻzlikni yoʻqotishdan boshqa 
narsa emas. Tarixni his etish tarixda yashash, uni 
har doim, har soniyada yod etish, oʻtmishdan ruhiy 
quvvat olish demakdir.

Agar biz oʻtmishni oʻrganishda axloqiy 
meʼyorlarni topa bilmasak va ularga suyanmasak, 
alohida shaxsning insoniyat oldidagi masʼuliyatni 
sezish qobiliyatini barbod qilgan boʻlamiz. 
Shuning uchun ham nemis olimi Fridrix Shiller 
“Tarixni oʻrganish aqlimizni nurlantiradi, 
qalbimizni olijanob fidoyilik bilan alangalantiradi. 
U ruhimizni axloqiy masalalarga pastkashlik 
va bachkanalik bilan yondashishdan saqlaydi”, 
deganida haq edi. 

Xoʻsh, insonning gʻaflatga botishi va tarixni 
oʻrganish oʻrtasidagi mantiqiy bogʻliqlik nimadan 
iborat? Gap shundaki, gʻaflatda qolish yaqin va 
uzoq tariximizdagi mustamlakachiliklar davridagi 
moddiy va maʼnaviy yoʻqotishlarimizni unutishga, 
yoʻl qoʻygan xato-kamchiliklarimizdan saboq 
chiqarishdagi ojizligimizga, kelajagimizni yorqin 
tasavvur qila olmasligimizga olib keladi. 

Eng achinarlisi, tarixni unutish milliy birlikni 
yemiradi. Bugun, yuqorida qayd etganimizdek, 
dunyoda keskin kurash va raqobat kuchaymoqda. 
Jahonda manfaatlar toʻqnashuvi avj olyapti. 
Globallashuv jarayoni insoniyat uchun avvallari 
tasavvur qilib boʻlmaydigan imkoniyatlar bilan 
birga kutilmagan muammolarni ham keltirib 
chiqarmoqda. 

Dunyoda manfaatlar toʻqnashuvi avj olgan 
bir paytda bizni turli balo-qazolardan asrab 
qoladigan yagona kuch milliy birlikdir. Avvallari 
qayta-qayta taʼkidlaganimizdek, oʻzbek xalqi 
shonli tarixida nimaga erishgan boʻlsa, milliy 
birlik tufayli erishgan, nimani yoʻqotgan boʻlsa, 
u ham milliy birlik va milliy oʻzlikka nisbatan 
eʼtiborsizlik tufaylidir. Darhaqiqat, milliy birlik 
har bir shaxsni, pirovard natijada millatni gʻaflat 
uyqusidan uygʻotadi, sergaklikni oshiradi, millatga 
maʼnaviy-ruhiy quvvat beradi, yangi maqsadlar 
sari chorlaydi. 

Ammo bu borada keyingi yillarda talay 
ibratli ishlar qilinganiga qaramay, bu fanning 
rivoji zamon talablaridan ortda qolmoqda. 
Davlatimiz rahbari taʼkidlaganidek, “Tarixga 
oid ilmiy tadqiqot ishlari asosan bayonchilik, 
publitsistik usulda olib borilmoqda. Natijada olis 
va yaqin oʻtmishimizdagi koʻpgina voqealarning 
mazmun-mohiyati, ularni yuzaga keltirgan 
omillar va tarixiy qonuniyatlar ochilmasdan 
qolmoqda. Bir haqiqatni barchamiz chuqur 
anglab olishimiz kerak: milliy tarixni xalqimiz, 
ayniqsa, yoshlarimizga milliy ruhda yetkazish, 
ularning qalbiga, shuuriga singdirish kerak. 
Aks holda, uning tarbiyaviy taʼsiri boʻlmaydi. 
Biz yoshlarimizni tarixdan saboq olish, xulosa 
chiqarishga oʻrgatishimiz, ularni tarix ilmi, 
tarixiy tafakkur bilan qurollantirishimiz zarur”.

Uchinchidan, gʻaflatdan qutulishning 
taʼsirchan yoʻllaridan yana biri  shaxsning 
passiv kuzatuvchanlikdan jarayonlarning faol 
ishtirokchisiga aylanishidan iborat. Passiv 
kuzatuvchi odatda loqayd odam. Undaylar doimo 
inson, jamiyat, millat ishiga beparvo boʻladi. 
Yanayam boshqacha aytganda, loqaydlik — 
maʼnaviy illat. Bu illatdan qutulish qiyin. Ammo 
jamiyatda yuz berayotgan ijtimoiylashuv orqali 
undagi loqaydlikdan iborat maʼnaviy illatni 
bartaraf etsa boʻladi. 

Bugun yangi Oʻzbekistonda ijtimoiy davlat 
barpo etilishi bilan bogʻliq jarayonlar insonni 
gʻaflat uyqusidan uygʻotib, undagi loqaydlik 
holatini bartaraf etishi mumkin. Loqayd 
odamlarning eng zararli jihatlaridan biri ularda 
qatʼiy hayotiy pozitsiyaning yoʻqligidir. Undaylar 
kim nima desa, shunga osonlik bilan ishonaveradi. 
Undaylarni manipulyatsiya qilish juda oson. 
Ijtimoiy tarmoqlarga “qul” boʻlib qolish, davlat 
tomonidan taqdim etiladigan rasmiy maʼlumotlarga 
beparvo munosabatlar loqaydlikning yaramas 
koʻrinishlaridandir. 

Hayotiy pozitsiyaning yoʻqligi esa, 
oʻz navbatida, uni davlat, jamiyat, el-yurt 
tashvishlaridan chetda turishga, masʼuliyatdan 
qochishga undaydi. Uning qadriyatlari 
oʻzgaruvchan, tashqi muhit taʼsiriga beriluvchan 
boʻladi. Afsuski, ayrim vatandoshlarimizda ana 
shu sifat ustuvorlik qiladi. Loqayd odamlarda 
fursatning boy berilishidan afsuslanish hissi 
boʻlmaydi. Mamlakat va millat taqdiri kun 
tartibida turgan paytlarda loqayd odamlarning 
faoliyati (aniq aytadigan boʻlsak, faoliyatsizligi) 
qimmatga tushishi mumkin. 

Insonni loqaydlik holatidan qaytarish uchun, 
nazarimizda, ulardagi ijtimoiy-siyosiy bilim 
darajasini oshirish, maʼnaviy-siyosiy targʻibotning 
taʼsirchan yoʻllaridan keng foydalanish muhim 
ahamiyatga ega. Shu bois, bir paytlar odamlarimiz 
orasida muayyan maʼnoda nufuzga ega boʻlgan 
va televideniyeda koʻrsatib borilgan “Siyosat 
olamida”, “Tafakkur soati” kabi koʻrsatuvlarni 
tiklashni maqsadga muvofiq deyish mumkin. 

Toʻrtinchidan, gʻaflatdan qutulishning muhim 
yoʻllaridan yana biri oʻzimizga ortiqcha baho 
berishdan tiyilish, hozirgi dunyoda davlatlar va 
xalqlar taraqqiyotidagi iyerarxik oʻzgarishlar 
jiddiy tus olayotganini eʼtiborga olishdir. 

Aslo unutish mumkin emaski, kim bugun 
oʻzining mavjud holatidan qoniqish hosil qilsa, bu 
uning muayyan darajada toʻxtaganidan, oʻziga zeb 
bera boshlaganidan dalolatdir. Albatta, Oʻzbekiston 
jahon sivilizatsiyasiga betakror hissa qoʻshgan, 
uning barcha jabhalarida munosib oʻrin egallagan 
davlat. Buni xalqaro hamjamiyat allaqachon tan 
olgan. Davlatimiz rahbari tomonidan Uchinchi 
Renessansni barpo etish gʻoyasi ilgari surilgani 
ham bejiz emas. Zero, bunday qarorga kelishning 
sababi bu borada katta tajribaga egaligimiz, 
xalqimiz qoni va ruhiyatida koʻhna moziyda 
jahoniy kashfiyotlar yaratgan, ixtirolar qilgan 
mutafakkir-allomalarimiz qoni oqayotganidir. 

Biroq agar biz faqat buyuk oʻtmishimizni koʻz-
koʻz qilish bilangina cheklanib qoladigan boʻlsak, 
koʻp narsani yoʻqotishimiz, gʻaflatda qolishimiz 
mumkin. Nazarimda, bu borada shiorimiz bunday 
boʻlishi lozim: oʻtmishdan maʼnaviy-ruhiy quvvat 
olib, oʻz zaminimizda mustahkam turib, barcha 
imkoniyatlarimizni kelajakdan izlash. 

Tarix bugun bizga betakror imkoniyat yaratdi: 
yangi Oʻzbekistonni barpo etish, barqaror 
iqtisodiyotni yaratish, xalqimizni buyuk ishlarga 
safarbar qilish, real hayotda umummilliy 
taraqqiyotga erishish imkoniyatiga egamiz. 
Qolaversa, bugungi yangi Oʻzbekiston taraqqiyoti 
jahon hamjamiyati tomonidan ham qoʻllab-
quvvatlanmoqda. Ana shunday sharoitda biz bir 
narsani unutishga aslo haqqimiz yoʻq: biz bugun 
Birinchi va Ikkinchi Renessansni yaratgan Forobiy, 
Ibn Sino, Fargʻoniy, Beruniy, Xorazmiy, Alisher 
Navoiy, Zahiriddin Muhammad Bobur, islom dini 
taraqqiyotini eng yuqori choʻqqilarga olib chiqqan 

allomalarimiz bilan haqli ravishda faxrlanamiz. 
Ammo XXX va XXXV asrlarda yashaydigan 
avlodlarimiz bugun, XXI asrda amalga oshirgan 
qaysi ixtirolar, jahoniy kashfiyotlarimiz bilan 
gʻururlanadi? Ana shunday kayfiyat, nazarimda, 
ayrim loqayd odamlarimizni gʻaflat uyqusidan 
uygʻotadi.

Gʻaflat uyqusidan uygʻonmoq uchun endi 
“qattiq ishlash emas, aql bilan ishlash”ga 
oʻtishimiz lozim. Ha, xuddi shunday davr keldi. 
Hissiyotga qul boʻlib, ichki kechinmalarimizga 
quloq tutib, birovlarning fikriga ergashib yurish 
qanchalik “qimmatga tushishi” mumkinligini endi 
anglab yetishimiz kerak. 

Bu esa barchamizdan aqlga suyanishni talab 
etadi. Aql nima? Nima uchun aqlga suyanishimiz 
kerak? Birinchidan, aql inson miyasining dunyoni 
aks ettirish va shaxsning voqelikka munosabatini 
boshqarib turadigan faoliyat hisoblanib, insonni 
fikrlashga undaydigan hodisadir. Ikkinchidan, aql 
insonning fikrlashi, bilishi, tahlil qilishi, tushunishi 
va eng muhimi, toʻgʻri qaror qabul qilish 
qobiliyatidir. Uchinchidan, aql doimiy ravishda 
yangi bilimlar bilan boyib boruvchi, insonning 
insoniyligini saqlab qoluvchi kuchli va taʼsirchan 
maʼnaviy omildir. 

Alisher Navoiy ijodida aql bilan bogʻliq 
juda koʻp iboralarni koʻrish mumkin. Masalan, 
alloma oʻz asarlarida aql ahli — hushyor ong 
egalari; aql mezoni — ong, aql oʻlchovi, tarozusi; 
aql muhandislari — donishmandlar, olimlar, 
bilimdonlar; aql xirmoni — aql mujassamligi; 
aql oʻti — zehni oʻtkirligi, hushyorlik; aqli 
javohirshunos — yetuk, komil va soʻzning yashirin 
sirlarini yaxshi tushunuvchi va noziktaʼb kishilarni 
idroklisi kabi aql soʻzini 27 oʻrinda qoʻllab, uning 
27 darajasi va 27 sifatini maʼlum qiladi.

Haqiqatan, aql bitta soʻz boʻlganiga qaramay, 
uning darajalari juda koʻp. Insonning yetukligi, 
jamiyatdagi mavqei, odamlar bilan munosabatidagi 
darajalari aynan ana shu fenomen hodisa bilan 
bevosita bogʻlanishi ham bejiz emas. 

Biz bugun yangi Oʻzbekistonni barpo etar 
ekanmiz, shubhasiz, bu jarayon inson aqlining 
quvvatisiz roʻy berishi aslo mumkin emasligini 
anglashimiz lozim. Nazarimda, biz uzoq yillar 
davomida bir jiddiy xatoga yoʻl qoʻygandekmiz: 
mehnatni aqliy va jismoniy mehnatga boʻlib 
qoʻydik. Axir jismoniy mehnat ham aqlga 
suyanmaydimi? Insonning har bir faoliyat turi 
aql, ilm-fan, farosatga suyanmas ekan, uning 
samaradorlik darajasi pasayib boraveradi. 

Bugungi dunyoning barcha ilgʻor mamlakatlari 
nimaga erishgan boʻlsa, aql bilan ishlash tufayli, 
yangicha tafakkur ila rivojlandi, taraqqiyotning 
yangi bosqichlariga erishdi. 

Yana bir muhim masala: biz yangi davrga 
raqamli dunyo, yangi texnologik inqilob va sunʼiy 
intellekt orqali kirib boryapmiz. Davlatimiz 
rahbarining bot-bot qayd etishicha, endi 
oldimizda koʻndalang boʻlib turgan eng murakkab 
vazifalardan biri yangi texnologik inqilob 
talablariga javob beradigan, zamonaviy tafakkur 
tarziga ega yoshlarni tarbiyalashdir. 

Beshinchidan, ayrim odamlarimizni gʻaflat 
uyqusidan uygʻotish uchun ularda yuksak 
vatanparvarlik, vatansevarlik tuygʻusini 
shakllantirishimiz lozim. Bu borada mamlakatimiz 
yetakchisi har bir asarida, maʼruzalari-yu yoshlar, 
aholining barcha qatlamlari bilan uchrashuvlarida 
takror-takror qayd etadi. Bugungi dunyo jiddiy 
oʻzgarishlar girdobiga gʻarq boʻldi. Azaliy 
qadriyatlar yemirilishi avj olmoqda. Ayrim 
bashoratchilar milliy davlatlar oʻz vazifasini 
bajarib boʻldi, endi “yagona dunyo modelini 
yaratish” davri keldi degan iddaolarni tobora 
balandroq gapirmoqda. 

Gʻaflatdagi odamga vatan, vatan tuygʻusi 
haqidagi gaplar taʼsir qilavermaydi. Shuning 
uchun ham vatanparvarlik, vatansevarlik 
borasidagi ishlarimizning samaradorlik darajasini 
jiddiy oshirishimiz bugun benihoya zarur. Vatan 
toʻgʻrisida gapirishning juda kuchli masʼuliyati 
bor. Vatan toʻgʻrisida sheʼr bitib, qoʻshiq aytib, 
ayni vaqtda uni sotganlar qancha boʻldi. Vatanga 
sodiqman deya qasam ichib, unga sotqinlik 
qilganlar kammi? 

Shuning uchun bugungi maʼnaviy-tarbiyaviy 
ishlarimiz, taʼlim-tarbiya borasida gapirganimizda 
vatanparvarlik, vatansevarlik tuygʻusini 
shakllantirishga eʼtiborni kuchaytirishimiz lozim. 
Buning uchun, fikrimizcha, taʼlim tizimida 
ijtimoiy-gumanitar fanlar nufuzini jiddiy oshirish 
kerak. Ayniqsa, oliy taʼlim tizimida bu masalaga 
ustuvor eʼtibor zarur. Axir buyuk tariximizda qoʻlga 
kiritilgan yutuqlarimiz, yaratilgan kashfiyotlar, 
ixtirolar haqida bilim bermasdan yoshlarda milliy 
gʻurur tuygʻusini uygʻotish mumkinmi? 

“Bugun bizga bilimli yoshlar kerak, 
zamonaviy mutaxassisliklarga ega kadrlar 
lozim”, deydiganlar haq. Ayni paytda shunday 
yoshlarda vatan tuygʻusini shakllantirish esa 
globallashuv va mafkuraviy bosimlar kuchaygan 
bugungi kunda muhim oʻrin egallashi kerak. 
Buning uchun esa bizga “global fikrlaydigan, 
lokal ishlaydigan” yoshlar zarur. Ana shunday 
maqomdagi yoshlarni gʻaflat uyqusidan 
uygʻongan, tom maʼnodagi vatanparvar, 
vatansevarlar, desak toʻgʻri boʻladi.

Boshlanishi 1-betda

Nuqtayi nazar

AQL  BILAN  ISHLASH  DAVRI

YOXUD G‘AFLATDAN QUTULISHNING BESH YO‘LI 

Tarixning milliy birlikni mustahkamlashdagi 
alohida oʻrnini qayd etgan holda Prezidentimiz 
2021-yildayoq yurt tarixchilari oldiga 
Oʻzbekistonda tarix fanini 2030-yilgacha 
rivojlantirish konsepsiyasini ishlab chiqish 
vazifasini qoʻygan edi. Biroq bu konsepsiyaning 
zarurligi bugungi kunda juda sezilyapti. Shu 
oʻrinda oʻzbek tarixchilari milliy tariximiz 
konsepsiyasini tezroq ishlab chiqishi oʻta zarur. 
Unutmaylik, jamiyatni gʻaflat uyqusidan uygʻotish 
faqat va faqat tarixni oʻrganish, undan zarur 
saboqlar chiqarish orqaligina yuz berishi mumkin.  

Ikkinchidan, millatni gʻaflat uyqusidan 
uygʻotishda siyosiy madaniyatning oʻrni benihoya 
katta. Siyosiy madaniyat umumiy madaniyatning 
eng muhim jihatlaridan birini tashkil etadi. Siyosiy 
madaniyat jamiyat aʼzolari, ijtimoiy guruhlar, 
alohida fuqaroning davlat ichki va tashqi siyosatini 
tushuna bilish qobiliyati, tahlil qila olish darajasi 
va siyosiy vaziyatga qarab, mustaqil ravishda oʻz 
xatti-harakatlarini belgilash hamda ularni real 
hayotda roʻyobga chiqarish madaniyatidir. 

Siyosiy madaniyat insonning amaliy faoliyatini 
tashkil etish, siyosiy tafakkur va siyosiy xabardorlik 
darajasi oshishiga, pirovardida siyosiy-mafkuraviy 
kayfiyati shakllanishiga ijobiy taʼsir koʻrsatadigan 
muhim hodisadir. Shaxs siyosiy madaniyati 
bugungi dunyodagi tub oʻzgarishlar, burilishlar 
davrida zarur hisoblanadi. 

Gʻaflat qoʻynidagi odam uchun mamlakat 
va jamiyat hayotidagi har qanday oʻzgarishlar 
ahamiyatsiz. Unday odam uchun oʻzi yashab turgan 
mamlakatdagi siyosiy jarayonlar, mintaqalar 
va davlatlar oʻrtasidagi munosabatlarning 
mutlaqo qizigʻi yoʻq. U oʻzi uchun, buguni bilan 
yashaydi. Bundaylar mamlakat va jamiyat uchun 
dushmanlarga qaraganda ham xavfliroqdir. 

Milliy tariximizga eʼtibor qaratadigan 
boʻlsak, siyosiy madaniyatimiz kamligi yoki 
yoʻqligidan koʻproq azob chekkanmiz. Maishiy 
muammolarimiz bilan oʻralashib qolgan, toʻy va 
aza tadbirlarini oʻtkazishdagi “kimoʻzarlik”dan 
iborat azaliy milliy illatlarimiz ham bizni gʻaflat 
botqogʻiga tortdi.

Bugun yangi Oʻzbekistonni barpo etishda 
muayyan qiyinchiliklarga duch kelishimizda 
ham siyosiy madaniyat darajasi pastligi pand 
beryapti deyishimiz mumkin. Masalan, siyosiy 
madaniyatning pastligi bugungi murakkab siyosiy-
mafkuraviy makonda bizga kim toʻgʻriyu kim 
notoʻgʻri “maslahat” berayotganini anglashimizga 
toʻsiq boʻlmoqda.

Siyosiy madaniyatimiz darajasining pastligi 
oqibatida uzoq davrlar davomida kimlargadir 

qaram boʻlganimizni unutish mumkinmi? Kim 
bizga yaxshi va shirin gaplar gapirsa, uning tub 
mohiyatini anglamasdan, tahlil etmasdan ularga 
ishongan davrlarimizni esdan chiqarmasligimiz 
lozim deb oʻylayman. 

Koʻhna tarixda bunga misollar juda koʻp. 
Masalan, Turk xoqonligi davrida Bilga xoqon 
oʻzida vatan tuygʻusi juda baland ekanini 
koʻrsatadi, oʻta ishonuvchan boʻlmaslik, 
boshqalarning gapini mulohaza qilgandan keyin 
ish yuritish kerakligini taʼkidlaydi. U aytadi: 
“Ey turk xalqi, toʻkis ishonuvchansan, samimiy 
va nosamimiyni ajratmaysan, kim qattiq gapirsa, 
samimiyni ham tanimaysan. Oʻshandayliging 
uchun tarbiyat qilgan xoqoningning soʻzini 
olmayin, har qayerga ketding, u yerlarda 
butunlay gʻoyib boʻlding, nom-nishonsiz 
ketding”.

Siyosiy sergaklikni yoʻqotish siyosiy 
madaniyat shakllanishiga jiddiy taʼsir qiladigan 
omildir. Chunki siyosiy madaniyat va siyosiy 
sergaklik uygʻunlashgan makon va zamonda 
odamlar davlat siyosatini tahlil qila olish, undan 
xolis xulosalar chiqarishga imkon topadi. Bugungi 
jiddiy globallashuv davrida, siyosiy-mafkuraviy 
tahdidlar kundan kun avj olayotgan bir sharoitda 
turli siyosiy muxoliflar odamlar ongini yaxshi va 
shirin soʻzlar bilan manipulyatsiya qilishning ming 
xil yoʻllarini oʻylab topmoqda. 

Gʻaflat jaholatga olib boradigan yoʻldir. 
Shuning uchun milliy tariximizda mutafakkir-
allomalarimiz xalqni uygʻotishga, zamondan ortda 
qolmaslikka, jahoniy musobaqada doimo olgʻa 
borishga undagan. Shu oʻrinda oʻzbek xalqini 
gʻaflat uyqusidan uygʻotishga daʼvat etib, haq 
soʻz aytgani uchun hayoti bilan xun toʻlagan Hoji 
Muinning quyidagi chaqiriqlariga quloq tutaylik: 
“Oh! Qanday baxtiqaro ekanman, nechuk tolesiz 
ekanmanki, bu kunda manim qoʻshnilarim intiboh 
azonin eshitib uygʻongan va oʻz saodatlari sari 
yugurmoqda boʻlgan holda manim baxtsiz avlodim 
bir-birlari bilan nifoq va adovat kuchi bilan 
talashib, yoqalashib, oxiri horib, kuchsizlanib, 
jaholat toʻshaginda hanuz uxlamoqda va jonsiz 
gavdalar kabi hanuz yotmoqdalar. 

Ay turkistonli turk oʻgʻlonlarim! Endi turingiz! 
Jaholat uyqusindan uygʻoningiski, kichik qiyomat 
qoʻpdi! Agar bu chogʻda ham uygʻonmay, 
oʻzingizni asorat kishaningizdan, yoqangizni 
jaholat changalidan, yurtingizni dushmanlar 
tirnogʻidan ajratib qutulmasangiz, soʻngra buyuk 
qiyomatda sizlarga tamugʻ yerindan boshqa 
yurt berilmas, zaqqum oshindan boʻlak yemak 
yedirilmaski, rasvoi olam boʻlursiz”.

emas. Gohida qurilish jarayonida yer ostidan 
qadimiy buyum yoki ashyo chiqib qoladi. 
Tartibga koʻra, oʻsha zahoti qurilish toʻxtatilib, 
topilmani oʻrganish uchun mutaxassislar 
safarbar etiladi. 

Naradagi Today-dzi, Kofuku-dzi, Kasuga-
taysya, Gango-dzi kabi jami sakkizta qadimiy 
obida UNESСOning Jahon madaniy merosi 
roʻyxatiga kiritilgan.

Nara ahlidan tabiatga hurmat, atrof-muhitni 
muhofaza etish borasida ham koʻp narsa 
oʻrgansa boʻladi. Shahar hududidagi Kasuga-

“SHARQ” nashriyot-matbaa aksiyadorlik kompaniyasi 
bosmaxonasida chop etildi. 

Bosmaxona manzili: Toshkent shahri, Buyuk Turon koʻchasi, 41-uy.

Vazirlar Mahkamasi

Salim DONIYOROV

tomonidan 2020-yil 13-yanvarda 1047-raqam bilan roʻyxatga olingan. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

gazetalari tahririyati” DМ

Manzilimiz: 
100060, Toshkent shahri, 

NIGOH

Keyingi yillarda mutaxassislar 
yurtimizdagi qoyatoshlarga oʻyilgan suratlarni 
oʻrganyapti. Natijada mamlakatimizning 
turli hududida yangi manzillar aniqlanyapti. 
Ular madaniy meros obyektlari roʻyxatiga 
kiritilib, muhofazaga olinmoqda. Shu tariqa 
tarixiy qoyatosh suratlarini aslicha saqlab 
qolishga erishilmoqda. Ayrim hududlarda 
olimlar qoyatosh suratlarining ahamiyatini 
mahalliy aholiga tushuntiryapti. Bu orqali 
turli tushunmovchiliklariga barham berilyapti. 
Mazkur saʼy-harakatlar ekoturizm rivojiga 
ham sabab boʻlmoqda.

Xususan, Chiroqchi tumani Quruqsoy 
qishlogʻidagi qoyatosh suratlari ham yaqin-
yaqingacha oʻrganilmagan edi. Mahalliy aholi 
bu joyni shunchaki sirpanadigan tosh sifatida 
koʻrgan. Ilgari uni tabarruk bilib, shu yerda 
baʼzi marosimlar oʻtkazilgan. Keyinchalik 
olimlar Siypantosh qoyatoshlariga qiziqib 
qoldi. Xususan, 2001-yilda malakali 
mutaxassis, akademik Rustam Sulaymonov 
oʻrganishlar olib borib, qoyatosh suratlari 
juda qadimiy ekaniga aniqlik kiritdi. Shu 
orqali qishloq aholisi joy mohiyatini angladi. 

Tamaddunlar koʻprigi
— Insoniyat tarixida koʻplab urushlar, 

nizolar roʻy bergan, — deydi Nara meri Gen 
Nakagava. — Ammo oqil-u fozillar davlatlar 
jang-u muhorabalar emas, balki xalqlar 
oʻrtasidagi doʻstona munosabatlar asosida 
taraqqiy etishi borasida yakdildir. Xoʻsh, 
shaharlar oʻrtasida birodarlik nima uchun 
zarur? Gap shundaki, dunyoda biror madaniyat 
yolgʻiz holda ravnaq topmaydi. Masalan, yapon 
madaniyati, hunarmandligida boshqa xalqlar 
taʼsiri seziladi. Bu esa turli elatlar oʻrtasidagi 
robitalar ildizi chuqur ekanidan dalolat beradi. 
Nara va Samarqand oʻrtasida birodarlik aloqasi 
oʻrnatilgani ham hayotiy ehtiyoj, tarixiy zarurat 
mahsulidir.

Samarqand va Nara asrlar mobaynida Buyuk 
ipak yoʻli manzilgohlari sifatida tamaddunlar 
oʻrtasida madaniy koʻprik vazifasini bajargan. 
Naradagi Today-dzi ibodatxonasi xazinasida 
VIII asrda Markaziy Osiyodan keltirilgan, 
Soʻgʻd madaniyatiga oid osor-atiqalar 
saqlanadi. 

Oʻtgan yili Yaponiyaning NHK telekanali 
Nara va Samarqand tarixiy aloqalariga oid 
qiziqarli lavhani efirga uzatdi. Unda hikoya 
qilinishicha, arxeologik qazishmalar davomida 
Naradagi Tomio-Marusan qoʻrgʻonidan uchta 
mis oyna topilgan. Ulardan biri diametri 
19,1 santimetrli, Xan sulolasi davriga 
oid artefaktdir. Samarqand viloyatidagi 

Nara shahri yurtimiz madaniyati koʻrgazmasi va 
“Samarqand” bogʻi ochilishiga hozirlik koʻrmoqda

Yaponiyaning Nara shahri oʻz davrida Buyuk ipak yoʻlining sharqiy darvozasi sifatida 
strategik ahamiyat kasb etgan. Koʻhna kent soʻlim tabiati, moʻtadil iqlimi, moziy nafasi ufurib 
turgan obidalari bilan bugun ham sayyohlarni oʻziga rom qilyapti.
Narani Oʻzbekistonning olisdagi yaqin doʻsti deb atash mumkin. Zero, 2022-yil oktyabr oyida 
Nara va Samarqand shaharlari birodarlik rishtasini bogʻlagan edi. Yaqinda bu koʻhna va 
hamisha navqiron shaharga sayohat qildik.  

beshigi sanalgan ikki shahar oʻrtasida birodarlik 
ipi bogʻlangani teran ramziy maʼnoga ega.   

Vaʼda vafosi bilan
Oʻzbekiston Prezidenti Shavkat Mirziyoyev 

Yaponiyaga rasmiy tashrifi doirasida 2025-yil 
20-dekabr kuni Nara meri Gen Nakagavani 
qabul qilgan edi. Oʻsha uchrashuvda Narada 
“Samarqand” bogʻi ochilishi ham aytilgandi.

tomirlarda oqayotgan bobolar qoni odamlariga 
kuch beradi, chamasi.

Shahar meriyasi turizmni rivojlantirish uchun 
turli usullarni qoʻllaydi. Masalan, sayyohlar 
oyogʻi tortiladigan qishki mavsumda Nara 
Rurie kabi chiroqlar bayrami, choy marosimlari 
oʻtkaziladi.

— Samarqandga bir necha bor safar qildim. 
Xususan, 2023-yilda Jahon turizm tashkiloti — 
UNWTO Bosh assambleyasining 25-sessiyasida 
qatnashdim. Har gal borganimda shaharda 
umidbaxsh oʻzgarishlar roʻy berganini koʻraman. 
Koʻrkamlashib borayotgan koʻhna shaharda 
hayotiy kuch, bunyodkorlik nafasini his etaman. 
Birodarlik munosabati oʻrnatganimizga endigina 
toʻrt yil boʻldi. Koʻngilga tukkan rejalarimiz 
koʻp, tajriba almashadigan, bir-birimizdan 
oʻrganadigan jihatlarimiz bisyor, — deydi 
Nakagava.

Ikki shahar oʻrtasida savdo-iqtisodiyot, 
qishloq xoʻjaligi, toʻqimachilik, transport, 
logistika, raqamli texnologiyalar kabi sohalarda 
ham qoʻshma loyihalarni amalga oshirish 
imkoniyati mavjud.

Maʼlumotlarga koʻra, 2025-yilda 
Oʻzbekistonga sayyohlik maqsadida tashrif 
buyurgan Yaponiya fuqarolari soni ilk marotaba 
32 mingdan ortdi. Oʻsish 2024-yildagiga 
nisbatan 162 foizni tashkil etdi. Kunchiqar 
oʻlka oʻzbekistonliklar uchun ham jozibador 
yoʻnalishga aylanmoqda.

“Yolgʻiz daraxt oʻrmon boʻlmas”, 
deydilar. Kurrai zaminga tariq donalaridek 
sochilgan millatlarning doʻst-u yor boʻlmogʻi 
hamisha tinchlik garovi, taraqqiyot sharti 
sanalgan. Ayniqsa, bugungi dolgʻali zamonda 
xayrixoh davlatlar bilan doʻstlik va madaniy 
munosabatlarni yanada mustahkamlash har 
qachongidan ham muhim.

Sobir SALIM,
jurnalist

QOYATOSHLARDAGI  SINOATLAR 
SAYYOHLARNI QASHQADARYOGA CHORLAYAPTI

Markaziy Osiyoda badiiy ijodning ilk koʻrinishlaridan 
biri — qoyatosh rasmlari antik davrda paydo boʻlgan. 
Qoyatoshlardagi suratlar hududda ming yillar davomida 
yashab kelgan xalqning hayoti va madaniyati haqida muhim 
maʼlumot manbaidir.

Shundan soʻng ushbu manzilni tomosha qilish 
istagida keluvchilar safi kengaydi.

— Bu yerlarda qoʻy-qoʻzi boqib voyaga 
yetganmiz. Ammo toshlardagi suratlar 
qadimiy ekani xayolimizga kelmagan, 
— deydi quruqsoylik oʻqituvchi Jonibek 
Ergashev. — Biz faqat siypanchiq tosh 
borligini bilganmiz xolos. Shu bois, nomi 
ham siypantosh, baʼzan sapiltosh deb atardik. 
Ziyoratchilar kelib, bu toshda bir sirpanib 
ketardi. Mutaxassislar suratlarning qachon, 
qaysi davrlarda chizilganini oʻrgandi. Eʼtibor 
berib qarasangiz, qizil boʻyoqda tasvirlar 
bor. Toshlar kamar shaklida. Tagiga kirib, 
bemalol tomosha qilish mumkin. Yomgʻir, 
qor tegmaydi. Bir oz namlasangiz, tasvirlar 
yanayam tiniq koʻrinadi. Yoshligimizda 
rasmlarni shunday namlab tomosha qilardik. 
Aslida, bu notoʻgʻri ekan. Mutaxassislarning 
aytishicha, rasmlarga koʻp suv tegaversa, 
oʻchib ketishi mumkin. Qarasangiz, yomgʻir 
suvi sizib tushgan ayrim joylari ancha xira 
tortgan. Uning muhofazaga olingani yaxshi 
boʻldi. Faqat odamlar buni toʻgʻri tushunib, 
asl holicha asrashi zarur.

Qishloq Hisor togʻ tizmalariga tutash 
hududda joylashgan. Siypantosh esa qishloqqa 
kiraverishda, shundoqqina katta yoʻlning 
chap tomonidagi tepalikda. Qiziquvchilar 
uchun noqulay boʻlmagan qiyalikda turibdi. 
Katta yoʻldan taxminan 100-150 metr oraliq 
masofada. Ulkan Siypantosh tarixiy majmuasi 
bugun sayyohlar eng koʻp borayotgan 
manzillardan.

Mutaxassislarning aytishicha, bu yerda 
topilgan manbalar homo sapiyens (aqlli 
odam) paydo boʻlishi bilan bogʻliq. Qoyatosh 
rasmlari esa ular chizgan ilk rangli sanʼat 
asarlari sirasiga kiradi. Soha vakillari fikricha, 
oʻz vaqtida hududda yashagan ibtidoiy 
davr rassomi Siypantoshdagi suratlarni 
qizil tuproqqa hayvon yogʻiga aralashtirib 
tayyorlangan qizgʻish va jigarrang tusli 
boʻyoq (oxra)da chizgan.

Mahalliy aholining soʻzlariga koʻra, ming 
yillar davomida kvars toshlari orasidan oqib 
oʻtgan qor va yomgʻir suvi yirik xarsanglarni 
yemirib, tekis, silliq holatga keltirgan. Ana 

shu yirik toshlarda rasm chizish uchun 
tekis yuza hosil boʻlgan. Natijada dastlabki 
ibtidoiy rassom turfa shakllar, belgilar 
chizgan. Qizgʻish boʻyoq tayyorlash tajribasi 
paleolit davri madaniyatida koʻp uchraydi. 
Xususan, ibtidoiy odamlar oʻz tanasini tabiat 
mavsumlariga mos ravishda oxra bilan 
boʻyagan. Bunday holatda odam tanasidagi 
harorat bir xil saqlangan. Qolaversa, ovchilar 
hayvonlarni oʻz hidi bilan choʻchitib 
yubormaslik, ularga yanada yaqinlashish 
uchun badanini ranglarga boʻyagani 
aniqlangan.

Oxra rangini tayyorlash texnologiyasi 
dastlabki rang-tasvir asarlarining yaratilishi va 
paydo boʻlishiga olib kelgan. Siypantoshdagi 
koʻplab rangli tasvirlarning eng qadimiysi 
odam kafti izidir. Ibtidoiy davr rassomi qoʻlini 
oxra rangiga boʻyab, toshga bosgan. Bu 
yerdagi odam qoʻli tasviri ayol kishiga tegishli 
deb taxmin qilinadi. Anatomik jihatdan 
ayollarning barmoqlari uzunroq va ingichka 
boʻlishi tufayli olimlar shunday xulosaga 

kelgan. Bundan tashqari, yirik xarsanglar 
orasida hoʻkiz yoki qadimiy tuyoqli hayvon 
turi tasviri juda realistik uslubda ishlanganini 
koʻrish mumkin. 

Siypantosh yodgorligida oy va quyosh 
taqvimlari ham bor. Demak, u asrlar davomida 
shu manzilda yashagan ibtidoiy qabilalarning 
muqaddas makoni boʻlgan. Jumladan, 
toshlarga chizilgan 30 ga yaqin suratni 
mutaxassis-olimlar turlicha talqin etadi. 

29 ta kalta chiziq oy kunlari, dumaloq 
shaklning toʻrt qismga boʻlinishi haqida esa 
“yilning toʻrt mavsumi” yoki “yil taqvimi”, 
“Oy va quyosh taqvimi” deya fikr bildiriladi. 
Yodgorlikdagi geometrik tasvirlar oʻsha 
davrdagi inson tafakkuri rivojidan dalolat 
beradi.

Siypantosh yodgorligidagi rang-tasvirlar 
turlicha talqin etilishiga qaramay, olimlar 
uning Markaziy Osiyodagi eng qadimiy 
tasviriy asarlardan biri ekanini tan olgan. 
Jonibek Ergashevning taʼkidlashicha, soha 
vakillarining keyingi tadqiqotlari natijasida 

qishloqning boshqa joylarida ham qoyatosh 
suratlari aniqlangan. Jumladan, Siypantosh 
majmuasidan 400-500 metr balandlikda, 
mahalliy aholi Oqbuloq deb nomlagan 
chashma atrofidagi toshlarda ham rasmlar 
topilgan. Shuningdek, taxminan 2-3 kilometr 
shimol tomonda ham qoyatoshlarda chizmalar 
borligi qayd etilgan.

Oqbuloq yaqinidagi suratlar 
Siypantoshdagidan farqli ravishda choʻkichda 
ishlangan. Unda, asosan, odamlar, oʻq-
yoylar, turli geometrik belgilar aks etgan. 
Yangi topilmalarning ikkinchi toʻplami yirik 
xarsang ichida hosil boʻlgan ayvon shiftida 
qizil oxra bilan chizilgan. Rasmlarda odam 
panjalari tasvirini koʻrish mumkin. Qiziq 
jihati, panjalar surati Siypantoshdagiga 
oʻxshash. Aytishlaricha, oʻrganishlar davom 
ettiriladigan boʻlsa, hududda yana koʻplab 
manbalar topilishi mumkin.

Bunday tarixiy sinoatlarning kashf 
qilinishi viloyatning qator tumanlarida turizm 
yoʻnalishlari ochilishiga xizmat qiladi. Shu 
orqali joylarni oʻzaro bogʻlash imkoni vujudga 
keladi. Hozir turizm jahon iqtisodiyotida 
yuqori daromadli va jadal rivojlanib 
borayotgan sohalardan. Shu bois, 2025-yilda 
Qashqadaryoda sayyohlik xizmatlarini 
yanada yuqori bosqichga olib chiqish uchun 
yirik loyihalar amalga oshirildi. Birgina 
Shahrisabz tumanidagi Miraki, Polmon, 
Uloch mahallalarida turizm obyektlari barpo 
etildi. Shuningdek, Prezidentimizning 2024-
yil 5-dekabrdagi “Gʻelon” turistik-rekreatsion 
zonasini va xalqaro umummavsumiy kurortni 
tashkil etish chora-tadbirlari toʻgʻrisida”gi 
qaroriga koʻra Gʻelon qishlogʻida yangi turizm 
maskani bunyod etish harakati boshlangan. 
Shu bilan Qamashi tumanidagi Maydanak 
hududi bugun yangi qiyofaga kirmoqda. 
Umuman, mahalliy va xorijiy mehmonlarga 
munosib xizmat koʻrsatish uchun arzirli ishlar 
qilinmoqda. 

Akbar RAHMONOV,
“Yangi Oʻzbekiston” muxbiri

Koʻktepa qoʻrgʻonidan ham ushbu davrga oid 
buyumlar, jumladan, diametri 18,7 santimetr 
boʻlgan bronza oyna topilgan. Sanoqsiz 
sir-sinoatlardan voqif moʻysafid dunyoda 
tasodiflar yoʻq. Bir tomchi suvdek oʻxshash 
nodir artefaktlar birodarlik teran ildizlarga ega 
ekanidan shohidlik beradi.

Nara ham Samarqand kabi koʻhna 
poytaxtlardan biri. U 710-784-yillarda yapon 
davlatining bosh kenti boʻlgan. Davlatchilikning 

— JAHONDA 
SHAHARLASHUV JARAYONI 
KUCHAYMOQDA. BUNING 
MUSBAT VA MANFIY 
QUTBLARI BOR, 
ALBATTA, — DEYDI JANOB 
NAKAGAVA. — AYNIQSA, 
NARA KABI QADIMIY 
SHAHARDA TARIXIY 
OBIDALAR VA MADANIY 
OBYEKTLARNI KOʻZ 
QORACHIGʻIDEK ASRAMOQ 
DARKOR.

Ekoturizm 

— Shu kunlarda “Samarqand” bogʻi loyihasi 
boʻyicha qizgʻin ishlamoqdamiz. Yangi bogʻni 
yetti yoshdan yetmish yoshgacha — turli aholi 
qatlami hordiq chiqaradigan sevimli istirohat 
maskaniga aylantirmoqchimiz. U Samarqand 
ruhini ham aks ettirmogʻi lozim. 2027-yilda 
Nara milliy muzeyida Oʻzbekiston madaniyati 
va tarixiga oid arxeologik koʻrgazma tashkil 
etiladi. Yangi bogʻni koʻrgazma bilan bir vaqtda 
ochishni rejalashtirganmiz, — deydi mer Gen 
Nakagava.

Oʻzbekiston xalq shoiri Xurshid Davronning 
bunday satrlari bor: 

Minoralar — qaddimiz bizning,
Sardobalar — bizning koʻz yoshlar.
Bitiktoshdir har biri, oʻqing,
Poydevorga taxlangan toshlar.
Darhaqiqat, tarixiy obidalar shunchaki 

moddiy obyekt emas, millatning javharini 
saqlovchi maʼnaviy boylik hamdir.

— Jahonda shaharlashuv jarayoni 
kuchaymoqda. Buning musbat va manfiy 
qutblari bor, albatta, — deydi janob Nakagava. 
— Ayniqsa, Nara kabi qadimiy shaharda 
tarixiy obidalar va madaniy obyektlarni koʻz 
qorachigʻidek asramoq darkor. Shahrimiz tarixiy 
qiyofasini saqlash maqsadida yangi barpo 
etilayotgan har bir binoning balandligi, shaklu 
shamoyili nazorat qilinadi. Ayrim dahalarda 
hatto yorqin rangli peshlavhalar osish mumkin 

yama oʻrmoni necha asrlardan buyon daxlsiz 
saqlab kelinmoqda. Ushbu oʻrmonda daraxt 
kesish va ov qilishni taqiqlashga doir qonun 841 
yildan buyon amalda.

Nara koʻchalari, ziyoratgohlar boʻylab 
kiyiklar emin-erkin yurganini koʻrasiz. Shahar 
ramziga aylangan tilsiz jonivorlar necha 
asrlardan buyon odamzod bilan yonma-yon 
yashayotir. 

Nara — rubʼi maskunning maʼmur 
kentlaridan biri. Bir qarashdayoq shaharning 
betakror meʼmorchiligi eʼtiborni tortadi. 
Munaqqash qopqali, alvon tomli koʻhna binolar 
bir taraf, oftob nurida kamalakmonand jilva 
taratayotgan zamonaviy oynaband imoratlar bir 
taraf. Shaharsozlikni rivojlantirish va tarixiy 
obidalarni muhofaza etish borasida “oltin 
oʻrtaliq” topilgani tahsinga loyiq. 

Yolgʻiz daraxt oʻrmon 
boʻlmas

Ochiq osmon ostidagi muzey-shaharni 
kezib zerikmaysiz. Zamon shiddati, dunyoning 
tashvishlariga qaramay, naraliklar nekbin 
kayfiyatda. Boz ustiga, mirishkor, jonsarak, 
odamshavanda. Katta moʻjizalarga qoʻl urgan 
boʻlsa-da, oʻzini kamtar-u kamsuqum tutadi. 
Tarixiy merosga hurmat hissi, qolaversa, 

